__.San Marcos
Iskribin Jesucristo Shumaq

Rimashanta
San Marcosmi kay libruta iskribiran Jesucristo
rurashankunata yachanallapapaq. Marcosqa,

apustul Pabluwan  Bernabiwan  puriran
Jesucristupa shumaq rimayninta yachachikur.
Marcospaq masta intrakanarqa liyishun Hechos
12.12; 12.25; 13.4-5; 13.13; 15.36-39; Colosenses
4.10; 2 Timoteo 4.11; 1 Pedro 5.13.

Kay librupimi Marcos intrachimanchik kusa
achka runakuna Jesusta uyakuq rishankunapaq
(1.45; 2.1-2; 2.13; 2.15; 3.7-8; 4.1; 5.21; 6.32-34; 8.1;
10.1). Chaynullami intrachimanchikpis Jesucristo
kusa pudirniyjun kar, runakunapa uchankunata
pirdunan nir (2.1-12), mushuq yachachikuyninta in-
trachikushanpaq (2.18-22), samana diyapi imata
ruranapaq nishanpaq (2.23-28), chaynulla tukuy
mikuy allin mikunanpaq nishanpaq ima (7.1-23).

Chaynullami intrachimanchik Jesucristo kusa
pudirniyjun kar dyablupa yarpuyninkunata
runakunamanta itakushanpaq (1.21-28; 5.1-
20;  7.24-30; 9.14-29), achka runakunata
gishayninllapamanta alliyachishanpaq (1.31;
1.32-34; 1.40-45; 2.1-12; 3.1-6; 3.7-12; 5.24-
34; 6.5; 6.53-56; 10.52), wanushakunata
kawsachimushanpaq ima (5.35-43).

Chaynullami intrachimanchikpis Jesucristo
kusa pudirniyjun kar wayrata yakuta
qasillachishanpaq (4.35-41), achka runakunapaq

milagruta rurar mikuyta qarashanpaq (6.34-
44), vyakupa ananpi purishanpaq (6.45-52),
kruspi wanushanpaq (capitulo 15), chaynulla
wanushanmanta kawsamushanpaq ima (capitulo
16).

Shutichikuq Juan chunllagkunapi yachachikuran
(Mt3.1-12; Lc 3.1-9,15-17; Jn 1.19-28)

1 Kaynumi qallarin Dyuspa Wamran Jesucristu-
paq shumaq rimashanga.

2 Manaraq Jesucristo nasiyatinmi karanna
Dyusninchikpa rimagnin Isaiasqa. Paymi Dyus
nitin kaynu nir iskribiran chay washakuqpaqqa:
“Naypaykita kaChashaq uk runata qampaq ri-

mananpag.
Chaymi ringa tukuyta willaq shunqunllapapi
shumagqta yarpunanllapapag.
Chaynuqami gqam ritkiga shumagqtana risibishun-
gallapa.
3 Chay runami kusa jwirtita rimar chunllagpi nin:
‘Amitunchikpa nanninta kamakachiyllapa,
uchaykillapata dijar Dyusta kasurllapana.
Chaynuqami kusa dirichula nanta
ki¢haq yupayna kankillapa kanga’ nir”.

4 Chaynumi Isaias iskribishannu Shutichikuq
Juanga, chunllagkunapi runakunata niran:
“Uchaykillapata dijar Dyusmanna tikrakayllapa
pirdunashunanllapapaq. Chaymantami
shutichishaykillapa” nir.

5> Chaymi tukuy Judea pwiblukunamanta,
Jerusalenmanta ima, kusa achka runakuna
rigllapa Juan kayashanman payta uyakuqqa.
Chaynuuyakurmiuchanllapapaq kwintata qukar

Tayta Dyus llakipamay nitinllapa, Juanqga riyu
Jordanpi tukuyta shutichiran.

6 Kay Juanpa raChpanqami rurakasha karan
kamillupa millwanmanta. Nataq sinchun-
shuypagami qaramanta karan. Paygami mikuq
atun shurkukunata, chumpakapa mishkinkunata
ima. 7 YaChachikugnugami runakunataqa kaynu
niyaqpis:

“Nugamantaqami uk kusala mas pudirniyjun
shamuyan. Paypaggami nugaga mana
sirbinichu llanqinpa watunta kachanaylapagmapis.
8 Chaga nugqagami qamkunataga yakulawan
shutichishushallapa kani. Piru nugamanta
chay uk shamug-shuypaqami Dyuspa Santu
Ispiritunwanna shutichishunqgallapa”.

Jesusmi shutikuran
(Mt 3.13-17; L¢ 3.21-22)

9 Chay tyimpukunapimi prubinsya Galileapa
uk pwiblun Nazaretmanta Jesusqa llugshir rir,
riyu Jordanman Chatin Juanqa chaypi shutichiran.
10 Chaynu shutikur yakumanta llugshimuyarmi
rikaran syilu ki¢hakaqta. Chaynullami rikaranpis
Dyuspa Santu Ispiritun payman uk palumitanu
ishkimuqta. 11 Chaymantami syilumanta-pacha
Dyus kaynu niqta uyaparan:

“Qammi kusa munashay Wamrayqa kanki.
Qamwanmi kusalata aligriyani” nir.

Jesusta dyablu uchakuchinaran
(Mt4.1-11; Lc4.1-13)
12 Chaymantagami Dyuspa Santu Ispiritunga
Jesusta aparan chunllaq lugarman. 13 Chaypimi

Jesusqa kwarinta diyata, kusala saqra animalku-
napa rurinpi karan. Chaynu Jesus payla chaypi
katinmi dyabluqa uchakuchiyta kamaran. Piru
Dyuspa angelninkunami paytaga tukuy ministis-
hanpipis yanaparan.

Jesusmi Galileapi yacChachikug qallariran

(Mt4.12-17; Lc 4.14-15)

14 Chaymanta Shutichikuq Juanta, gubyirnu
Herodes karsilashana katinga, Jesusqga riran
Galilea pwiblukunaman Dyuspa shumaq
rimayninta yachachikutin, washakarna
Dyuspa mantakuyninpi kawsananllapapag.
15 Chaynullami niyaqpis:

“Kananqami Tayta Dyuspa tyimpunga
kumplikashana. Chaymi Dyusmanta shamuq
mantakuq qallarinanpaqqga shipchamushana.
Chayraykumi uchaykillapata dijar Tayta
Dyusmanna tikrakayllapa. Chaynulla chay
kusala shumaqta willashushayllapapi kriyirna
kawsayllapa”.

Jesusmi kwatru piskadukuqgkunata qayaran

(Mt4.18-22; Lc 5.1-11)

16 Jesusqami Galilea atun quchapa manyanta
riyarqa, rikaran Simonta uknin Andreswan
chaypi kaqta. Paykunaqgami piskadukuq
kashanrayku atun shikranllapata yakuman
itayaranllapa. 17 Chaymi Jesusqa paykunataqga
kaynu niran:

—Shamuyllapa nugawanna rinallapapag.
Chaga nugaqgami yachachishaykillapa piskaduta
aypaq yupayna runakunata nuqapaq yachachir
tantanaykillapapaq nir.

18 Chaynu nitinqami, chay runakunaqa chay
kutilla atun shikrankunata dijar, paywanna ri-
ranllapa.

19 Piru mas naypaqman riyarqa, Jesusqa
gashanrikaran Santiaguta uknin Juanwan chaypi
kaqta. Paykunagami Zebedeupa wamrankuna
karanllapa. Chaymi paykunaqga uk yaku karrupi
atun  shikrankunata  kamakachiyaranllapa.
20 Chayna Jesusqa qayamuran paykunatapis.
Chaymi chay kutilla, Juanga Santiaguwan
ishkantin Jesuswanna riranllapa, chay yaku
karrullapi taytanta trabajagninkunawan dijarna.

Jesusmi runamanta dyablupa yarpuyninta

itakuran
(Lc4.31-37)

21 Chaynu rirgami Capernaum pwiblumanna
Charanllapa. Chaymantami samana diya katin Je-
susqga chay Israel runakunapa tantakananllapa
wasiman yaykur yacChachikuq qallariran.

22 Piru yacthachikutingami tukuyla chaypi
kagkunaqa kusalata dispantakaranllapa.
Chaqga Jesusqami yachachikuran paypa
yaChayninllawan, manami Moisés mantakushanta
yachar yacChachikugkuna yupaychu. 23 Chay
tantakananllapa wasi ruripiqami kayaq uk
runa dyablupa yarpuyninwan. Chayqami kusala
jwirtita kaynu nir qayChakuran:

24 —Ay! Nazaretmanta Jesus, ¢imapaqtaq
nugakunaman yakapakanki? ¢Ima, chingachi-
magqllapachu shamushayki? jNugami rigsishuni!
iQamgami Dyuspa Santu Wamran kanki! nir.



San Marcos 1:25 vi San Marcos 1:31

25 Chaynu nitinmi, Jesusqa anyaran dyablupa
yarpuynintaqga kaynu nir:

—iUpallalla yarquy kay runamantaqa! nir.

26 Chaynu nitinqami, chay dyablupa yarpuyn-
inga chay runataqa atakita qur, kusala jwirtita
qgaycChachirna yarquran.

27 Chayta rikarmi, tukuyla runakuna kusalata
manchakuranllapa. Chaymi ukninllapa ukninl-
lapa kaynu ninakuyaqllapa:

“¢Imataq kayqa kanqa? jKusata paylla mantakur
imami ukman mushuq imakunata yachachikun!
iChaynulla dyablupa yarpuyninmapis imata nitin-
pis kasun!” nir.

28 Chaymanta-pachami tukuyla Galilea
lugarkunapi Jesuspaqqa kusalata yacharanllapa
imanumi payqa imatapis rurayta puytin nir.

Jesusmi allicharan Simon Pedrupa swigranta
(Mt 8.14-15; Lc 4.38-39)

29 Chaymanta chay Israel runakunapa tanta-
kananllapa wasimanta llugshirga, Jesusqga San-
tiaguwan, Juanta apar riran Simonpa, Andrespa
wasinman. 30 Chaypimi Simonpa swigranga
kusala rupawan qishaq mantanpi usurayaran.
Chaynu chaypi gishaq nir Jesusta willatinllapami,
31 Jesusqa rir qimikar, chay warmisitataga mak-
inmanta chutar sharichimuran mantanmantaqa.
Chaymi chay kutilla chay rupaqa dijaranna. Chay-
mantami ashwan chay warmisitaqa sharikur
paykunata qaragna qallariran.

Jesusmi achka qishagkunata allicharan
(Mt 8.16-17; Lc 4.40-41)

32 Rupay chingatin limpu tutapashana katinqa,
Jesusmanga tukuy qishagkunata, dyablupa
yarpuyninwan kagkunata ima apamuranllapa.
33 Piru chay wasipa punkunmangami chay
pwiblumanta  tukuyla runakuna limpu
untaranllapa Jesusta rikakunanllapapaq.
34 Jesusqami tukuy gishayninllapakunamanta
kusala achka runakunata allichar, dyablupa
yarpuyninkunamatapis achkata  itakuran.
Chaynu itakutinmi dyablupa yarpuyninkunaqa,
yacharanllapa “Jesusqami Dyuspa Wamran”
nir. Piru Jesusqami mana dijaranchu paypaq
rimananllapapaqqa.

Jesusmi Galileapi yacChachikuran
(Lc4.42-44)

35 Chaymanta allagqnin achkiyayatinnaqa
amsaqla Jesusqa sharir, chay pwiblumanta
llugshir  riran  chunllaq  lugarkunaman
Taytanman mafakug. 36 Chaymantaqami,
Simonga wakinninkunawan Jesusta maskaq
rir, 37 tarirqa niranllapa:

—Tukuymi maskashuyanllapa nir.

38 Jesusqga niran:

—Ashwan rishunllapa uklaw shipchakaq
pwiblukunaman, chaypipis Dyuspa shumaq
rimayninta yachachikunaypaq. Chaga chaypagmi
shamusha kani.

39 Chaynumi Jesusqa Galilea pwiblupa tukuy
lugarninkunapi, Israel runakuna tantakananl-
lapa wasikunapiga Dyuspa shumaq rimayninta
yachachikur chaynullami dyablupa yarpuyninku-
nata itakur ima puriran.

Jesusmi allicharan uk ismuyaq runata
(Mt8.1-4; Lc 5.12-16)

40 Chaymantagami uk runa ismuyaq
kwirpuyjun Jesusman qimikar, naypanpi
qunqurikur kaynu niran:

—iTaytituy! llakipamayarqa allichamay-ari kay
gishayniymantaqa nir.

41Jesusqami llakipar makinwan kamar niran:

—Munanimi alliyanaykita. Kananlla alliyay,
nir.

42 Chaynu nitinlami, chay ismuyaq kwirpuyjun
runaqga, alliyaranna gishayninmantaqa.
43-44 Chaymantami Jesusga chay runataqa kaynu
niran:

—iAllita uyamay! Amami mayqantapis willan-
kichu. Ashwanmi rir gimikay kuraman. Chaymi
apanki ufrinditaykita Moisés mantakushannulla.
Chayna tukuy yachananllapapaq qishaynikiman-
taqa alliyashaykina nir.

45 Piru chay runagami chaymanta llugshirqa
tukuylata parlaran Jesus, paypaq rurashantaqa.
Chaymanta-pachami Jesusqa manana pwibluku-
namanga yaqqa yaykugnachu. Ashwanmi chay
maypichi yagqa mana runakuna kaq chaylapina
kidaq. Piru chaynumapis tukuy lugarmantami
runakunaqa riqllapa payta rikaqqa.

2

Jesusmi mana kuyuyta puytiq runata allicharan
(Mt 9.1-8; Lc 5.17-26)

1 Chaymanta, ayka diyamantami Jesusqa

Capernaum  pwibluman  tikrakar  riran.

Chaymantami yacharanllapa chay wasiman,

Chamushana nir. 2 Chaynu yacharllapami Jesus
kayashanman chaynulla waqta punkumanmapis
kusalata untaranllapa. Chaymi manana
maylawta  yaykunapagmapis  karannachu.
Chaynumapis Jesusqa Dyuspa shumaq rimananta
yachachikuyaran.

3 Chaykamanmi kwatru runakuna, mana
kuyuyta puytiq kwirpuyjun uk runata
Chachiranllapa chaymangqa. 4 Piru Jesus
kayashanmanga mana imanupis Chachiyta
puytiranllapachu kusala achka runakuna
kashanrayku. Chaymi iqaranllapa wasipa
ananman. Chaymantaqa chay wasipa qatananta
uchkukur, chaylata chay qgishaqtaga uk paritapi
Jesuspa naypanmanga ishkichiranllapa.
5> Chaymanta Jesusga nuqapi kusata kriyinllapa
nir yacharqa, chay qishaqtaqa kaynu niran:

—Wamrituy, tukuy uchakushaykikunaman-
tami pirdunashushana kani nir.

6 Chaypimi, Moisés mantakushankunata yachar
yaChachikug wakin runakuna tayaranllapa.
Chaymi kaynu nir yarpuranllapa: 7 Kayqgami
yanga runala. ¢Imaraykutaq waknuga ninqga?
Wakgachu Dyusninchiknulla tukunayan.
Manami allinchu chaynuqa. Chaqa Dyuslari
uchakunamanta pirdunakuytaqa puytin nir.

8 Piru Jesusqami kwintata qukaran imatami
yarpuyanllapa nirmapis. Chaymi paykunataqa
kaynu nir tapuran:

—¢Imapaqtaq qamkunaqga chaynuta yarpunkil-
lapa? 9 ¢Qamkunapa yarpuynikillapamantaqa
ima ninaypaqtaq mas trabajusu kanqga kay
runatagqa ‘Uchaykikunamantami pirdunashuni’

ninaypaq, manaqachu ‘Sharir paraykita
apar riy’ ninaypaq? 10 Piru kananllami
intrachishaykillapa Dyusmanta Shamuq
Runaqgami kay pachapiqa paylla puytin
uchanllapakunamanta pirdunakuytaqa nir.

Chaynu nirnaqami chay mana kuyuyta puytiq
kwirpuyjun runataga niran:

11 —Qamtami nishuni: Sharir paraykita apar,
riy wasikiman nir.

12 Chaynu nitingami, chay qishaq karan chay
runaga das sharir, paranta charikur llugshimu-
ran tukuyla rikayatin. Chayta rikarmi tukuy
chaypi kagkunaqga kusalata dispantakaranllapa.
Chaymi ashwan Dyusta alabaq Churakaranllapa
kaynu nir:

“iManami kaypiqa uk kutilamapis waknutaqa
rikashanchikllapachu!” nir.

Jesusmi Levita qayaran
(Mt 9.9-13; Lc 5.27-32)

13 Chaymantami Jesusqa gashan riran atun
quéhapa manyanman. Piru chaymanpismi kusa
achka runakuna tantakatin payqa yachachiyaran.
14 Chaymanta riyarqami Alfeupa wamran Levita
rikaran. Paygami chay Roma pwiblupaq imp-
wistuta kubrakunanpi tayaran. Chaymi Jesusqa

niran: _ .
—Shamuy nugqawan rishun nir.

Chaynu nitinqami Leviqa sharir paywanna ri-
ran.
15 Chaymantami Jesusqa Levipa wasinpi

mikuyaranna. Chaymi chay kutilla
Romapaq impwistuta kubrakugkuna, kusa
uchayjun runakuna Jesuswan chaynulla

yachakugninkunawan ima misapina tayaranllapa.
Chaqa kusalatari Jesuswan pulla puriyta
munagllapa. 16 Chaynu Jesus tukuywan mikugta
rikarmi chay fariseo runakuna chaynulla Moisés
mantakushanta yachar yachachikugkuna, Jesuspa
yaChakugninkunataga kaynu nir tapuran:

—¢Imapaqtaq yachachikugnikillapaqa chay
impwistuta kubrakugkunawan chaynulla
uchasapakunawan pullaga mikun? nir.

17 Chaynu nitinllapa uyaparmi Jesusqa niran:

—Allilan kar mana qishaq kagkunagami mana
ministinchu rimidyakuqtagqa. Chaymi ashwan
chay qgishaq kagkunala ministin rimidyakuqtaqa.
Chaga nuqagami mana, chay allinla kani
nigkunapaqchu shamusha kani.  Ashwanmi
shamusha kani chay uchayjunkunata willatiy
kriyir washakananllapapag.

Ayunupaqmi tapuranllapa
(Mt 9.14-17; L¢ 5.33-39)

18 Uk diyapimi  Shutichikuqg Juanpa
yachakugninkuna, chaynulla wakin fariseukunaqa
ayunayaranllapa. Chaymantami wakin
runakuna rir, Jesustaga kaynu nir tapuranllapa:

—Shutichikuq Juanpa yachakuqgninkuna,
chaynulla fariseukunapa yachakugninkunapismi
ayunanllapa. Qampa yachakuqgnikikuna-shuypaqa,
¢imapaqtag mana ayunanllapaqga? nir.

19TJesusga paykunataqa niran:

—Uk runa kasaraq, chayllapiraq katingachu
chay pullan kagkunaqga ¢ayunayta puytinman?
Manami ayunaytaqa puytinmanchu. 20 Piru chay

kasarasha rinanpaq urami ¢hamungana. Chaynu
ritinna-shuypaqga ayunangqallapana.

21 “Nishaykillapapis: = Manami mayqanpis
uk makwa raChpataga mushuq racChpawanqga
rimindanchu. Chaqga chay mushuq rachpami
paqakarqga chapukayanqa. Chaynu chapukarmi,
makwa rachpataqa llikinman. Chaynuqami
ashwan masna llikikayanqa. 22 Chaynulla,
chay ubapa yakun mushuq binutaga manami
itanchikchu makwa qara kapachumanga. Chaqa
chay ubapa yakun binugami byijjuyar makwa
garataqga llikinman. Chaynuqami ashwan ubapa
yakun binu chaynulla chay qara kapachupis
yanqgallana tukukanman. Chayraykumi,
ubapa mushuq yakun binutaga mushuq gara

kapachumanna itaypaq”. *

Samana diyapimi ispigakunata pitiranllapa
(Mt 12.1-8; Lc 6.1-5)

23 Uk samana diyapi Jesusqa
trigu tarpukashapa rurinta riyaran
yachakugninkunawan.  Piru yachakugninkunagami
trigupa ispiganta pitikugnu riyaranllapa.
24 Chayta rikarmi fariseukunaqga Jesusta kaynu

niran: .
—iAy!  ¢Imapaqtaq yaChakugnikikunaga kanan

samana diyapi mana ruraypaq kaqtaga rurayan?

nir. 25 Chaynu nitinllapami Jesusga niran:
—¢Manachu gamkunaqga liyishaykillapa,

gubyirnu David uk kuti wakinninkunawan

* 2:22 Jesus ruraran kay kimsa kumparasyunta unay fariseuku-
napa yachayninkunawan paypa mushuq yacChayninga, mana chayl-
lachu nir.

mallagnar imanu tukuran nir iskribikashantaqa?
26 Chaga chay tyimpukunapimi kurakunapa
mantaqninqga Abiatar karan. Piru Davidmi
wakinninkunawan Dyusta adurananllapa tuldu
wasiman yaykur, Dyuspa kaq turtillakunata

mikuranllapa. Allita  yacChashanchikllapanu,
chay turtillakunatagami, kurakunala
mikunanllapapaqqga kag.

27 Jesusqami niranpis:

—Dyusqami samana diyataqga ruraran
runakuna mana gischakananpaqchu. Ashwanmi
ruraran chay diyapimapis aligriyananllapapag.
28 Chaymi Dyusmanta Shamuqg Runa kar, chay
samana diyapiga imata ruraypaq chaynulla
mana ruraypaqchu niyta puytini.

3

Jesusmi uk runata samana diyapi allicharan

(Mt 12.9-14; Lc 6.6-11)

1 Chaymantami uk samana diyapi Jesusqa
chay Israel runakuna  tantakananllapa
wasiman qashan yaykuran. Chaypimi uk runa
wiqru makiyjun karan. 2 Piru chaypiqami
riparakugkuna, @ mana shaykuq kusalata
Jesustaga chapar, ninakuyaranllapa: “¢Ima
kay samana diyapichu alliyachiyanqa wak
runatagqa? Chayta ruratinqami, chaylapaqna
uchachashunllapa” nir. 3 Piru Jesusqami chay
wiqru makiyjun runataga niran:

—Sharir, ¢haypinllapapi shay.

4 Chaymantami chay runakunataga kaynu nir
tapuran:

—Samana diyapiqa, ¢allin kaqgtachu ruranchik
manaqgachumana allin kaqta? Chaynulla ¢allinchu
kanqga allichar washakunapaq manaqachu di-
jasha wanunanpaq?

Chaynu nir tapukutinmi, chay runakunaqa
mana imatapis rimarchu uyaralla kidaranllapa.
5 Piru Jesusqami chay runakuna pay nishanta
mana intrakanayashanllaparayku kusata pifiakur,
llakir ima chay gishaq runataga kaynu niran:

—Chutarachiy makikita nir.

Chaynu nitin, chutarachitinqami makinga
allinna kidaran. 6 Piru chaynu ruratinmapis, chay
fariseo runakunaqa waqtaman llugshimurqa,
Herodespa wakinninkunawan parlaranllapa
Jesustaga wanuchinanllapapag.

Jesusta kamarla alliyayta munaranllapa

7 Jesus yachakugninkunawan chay atun
quhapa manyanman ritinmi chay Galileapa
pwiblunkunamanta kusala achka runakuna
ikinta riranllapa. 8 Piru chaypi Jesus kusa
shumagq mana ruraypaq imakunata rurayan
nir yacharllapami Judea pwiblukunamanta,
Jerusalenmanta, Idumeamanta, Tirumanta,
Sidon pwiblukunamanta ima kusala achka
runakuna Jesus kayashanman shamuranllapa.
ChaynullamiJordanriyupa uklaw chimpanmanta
ima shamuranllapa Jesusta rikayta munar,

chay atun quchamanga. 910 Chaynumiri
kusata untamuranllapa. Chaypimi Jesusqa
achka qishagkunata allicharan. Chaymi

tukuy chay gishagkuna alliyananllaparaykuqa
kumsanakuypa,  saruchanakuypa wakmanta

kaymanta untaranllapa Jesusta kamarla
alliyananllapapaq. Chayraykumi Jesusqa
yaChakugninkunata kacCharan uk yaku karruta
listatinllapa, chaymanna iqgatin amana mas
kichkichinanllapapagq.

11 Chaynullami chay dyablupa yarpuyninwan
kagrunakunapis Jesustarikargqa, paypa naypanpi
qunqurir, gay¢hakuranllapa:

“iQamgami Dyuspa Wamran kanki!” nir.

12 Piru Jesusqami anyaran chay dyablupa
yarpuyninkunataqa, amana chaynu paypaq
rimananllapapag.

Jesusmi dusi yacChakugninkunata akraran

(Mt 10.1-4; Lc6.12-16)

13 Chaymantami Jesusqa uk sirkaman
iqar, kusa allinta yarpuchishan runakunata
gayaran. Chaynu gayatin tantakatinllapanaqa,
14 paykunamanta dusi runakunata akraran

paywanna purinanllapapaq. Chaynulla
rir  yacChachikunanllapapaq ~ imami  karan.
15 Chaynullami paykunataqa Jesusqa

pudirninta quran gishagkunata allichananpag,
dyablupa yarpuyninkunata runakunamanta
itakunanllapapaq ima.

16 Kaykunami chay dusi akrashankunaqa
karan: _ o
Ukgami Simon karan. Payllatami shutichiran-

pis Pedro nir.
17 Chaymantagami karan Zebedeupa ishkay

wamrankuna
Santiago,

Juan ima. Kay paykunatami shutichiran
“Boanerges”. Rimayninchikpiga “Kunyapa
Wamrankuna” * nir intrachimanchik.

18 Wakinkunaqgami karan:

Andrés,

Felipe,

Bartolomé,

Mateo,

Tomas.
Chaynullami karanpis Alfeupa wamran

Santiago,
Tadeo ima. o .
Ukgami karan Simo6n. Paygqami Cananeo par-

tidumanta karan. _ )
19Uk-shuypaqa karan Judas Iscariote. Kaymi Je-

sustaga kuntrankunaman qukuran wanuchi-
nanllapapaqqa.

Jesustami uchacharanllapa dyablupa pudirnin-

wan nir
(Mt 12.22-32; Lc11.14-23; 12.10)

20 Chaymantagami Jesusqa yachakugninkunawan
yaykuran uk wasiman. Piru chaymanpismi
kusa achka runakuna untaranllapa. Chaymi
Jesus, chaynulla yachakuqgninkunamapis
mana mikuylamatapis puytigllapachu.
21 Chaynu yachachikur mana mikutin imami,
Jesuspa ayllunkunaqa riranllapa wasinman
apananllapapag. Chaqa wakinkunaqami
“Jesusga yaruyasha” niyaqllapa. 22 Chaynulla
Moisés mantakushanta yachar yacChachikugkuna
Jerusalenmanta Chasha kagkunapis kaynu

*
3:17 Kunyapa Wamran nirqami intrachimanchik kusala
jwirtita rimaq, das pifiakuq runakuna kashanllaparayku nir.

niyaqllapa: “Chay dyablupa mantaqgnin Beelzebu
shutiqmi, wak runataga pudirninta qusha
runakunamanta dyablupa yarpuyninkunata
itakunanpaqga” nir.

23 Chaynu niqta uyaparmi Jesusqga paykunata
gayamuran. Chaymantami uk kumparasyunta
rurar kaynu niran:

“¢Imanuna dyabluqa uk dyablu masinta itakuyta
puytinqa? 24 Chaynullami mayqan pwiblupis
paykunapura Cchigninakurqa mana maydiyapis
pulla kaytaqa puytinchu. 25 Chaynulla uk ayllupis
paykunapura Chigninakurqa, mana shumaqta
kawsaytaqa puytinllapachu. 26 Chaynullami
dyablupis, uk dyablu masinta itakurqa ukninta
itakushanrayku manami allinchu. Chaymi
manana pulla kaytaga puytiyanganachu.
Ashwanmi  chaynu  ruranakurqa limpu
tukukayanqallapana.

27 “Chaqa allita yarpuyllapa: Uk kusala
pulsuyjun runapa wasinman mayqganpis
suwakuq yaykunarqami, chay wasipa amunta
puntataqa wataytaraq ministiyan. Chaynu
wataragmi suwaytaqa puytiyan, managqa mana”.

28-30 Chaymantami Jesusqa chay runakuna
wakgami dyablupa pudirninwan nishanlla-
parayku, kaynu niran:

“Chigaptami nishaykillapa: Runa tukuy
uchakushanta chaynulla mana allinta
rimashantami Dyusqa pirdunanga. Piru Santu

T 3:27 Chaynu nirqami intrachimanchik, Jesusqa dyablupa
yarpuyninta runakunamanta itakunanpaqqa Santu Ispirituwan
wataq yupay rurar itakun nir.

Ispiritupaq mana allinta rimashanllapata-
shuypaqa mana maydiyapis pirdunanqgachu”.

Jesuspa mamanwan ukninkuna
(Mt 12.46-50; L¢c 8.19-21)

31 Chaymantagami Jesuspa mamanwan,
ukninkuna Charanllapa. Piru waqtalapi kidarmi
kaChakuranllapa Jesusta qayamunanllapapag.
32 Chaymi Jesuspa ridurninpi tagkunaga kaynu
niranllapa:

—Mamaykiwan, uknikikunami chay waqtapi.
Qamtami maskashuyanllapa nir.

33Jesusga niran:

—¢Maygantaq mamayqa? ¢Mayqantaq ukniyku-
naqa?

34 Chaymi chay ridurninpi tagkunata chapar
niranpis:

—Kaykunami mamaywan, ukniykunaqa.
35 Chaga mayqanpis Dyus munashanta
ruragkunalami ullqgu kaq, warmi kaq
ukniykunaqa, chaynulla mamaymapis nir.

4

Jesusmi kumparasyuntaruranuk tarpukuqwan
(Mt 13.1-9; Lc 8.4-8)

1 Chaymantami Jesusqa chay kusala atun
quéhapa manyanpi qashan yachachikuqg qallariran.
Piru kusa achka runakuna tantakayatinmi,
Jesusqa chay quchapi yaku karru karan chayman
iqar taran. Nataq runakunaqami chay quchapa
manyanlapi kidaranllapa.

2 Chaymi kumparasyunkunawan kusa achka
imakunata yachachikuran. Chaymi kaynu niyaran
paykunataqa:

3 “Allita uyakuyllapa. Uk runami tarpukuq
riran Chakranman. 4 Chaymanta shikwakutinga
wakin simillaga nanman rataran. Chaymi pariq
kurukuna shamur mikuran chay simillataqa.

5 “Nataq wakin similla-shuypagqa rumipa
ananpi yaqga mana allpa kagman rataran.
Piru chay simillagami daskaqla winaq
gallariran, mana ruri maypi pampakashanrayku.
6 Chaymantami, rupay iqamutinga mana allita
Chupakushanrayku, daskaqla fiutukur chakiran.

7“Nataq wakin simillakunagami kasha ruriku-
naman rataran. Chaymantami kashakuna winar
Chamitachitin, mana puqurannachu.

8 “Piru wakin similla-shuypagami rataran
kusa shumaq pachaman. Chaymi Kkusa
shumaqta winatin, kusala shumaqta
kusichakuranllapa. Chaqga, wakin ispigagami
trinta murisituyjun karan. Nataq wakin ispigaqa
sisinta murisituyjun.  Wakin-shuypaqa, syin
murisituyjun ima karan”.

9 Chaynu nishana karmi Jesusqa niranpis: “Rin-
riyjun kagkunaqa uyakur intrakayllapa” nir.

cImapagmi  Jesusqa kumparasyunkunawanqa
'yachachikuran?
(Mt 13.10-17; L¢ 8.9-10)
10 Chaymanta achka runakuna ritinnaqa Je-
susqa paylana kidaran. Piru chaypiqami karan-
raqJesuspa pullan puriqgkuna chaynulla chay dusi

yachakuqgninkuna ima. Chaymi paykunaqa kaynu
nir Jesustaqa tapuranllapa:

—Chay kumparasyunqga, ¢imatataq intrachi-
manchikqga? nir.

1 Jesusqga niran:

“Qamkunatami Dyusqa imanumi mantakun
nirqa paylla intrachishuyanllapa, unay michka
mana intrakasha katinllapamapis. Piru tukuy
mana kriyishanrayku wagqtapi yupay kagkunata-
shuypagami kumparasyunkunalawan willan,
12 michka chapakurmapis mana rikananllapa-
paqchu. Chaynulla michka uyakurmapis mana
intrakananllapapaqchu. Chaynu tukur Dyuspi
mana qashan kriyirqami, uchanllapamantaqa
manana pirdunakangallapanachu”.

Jesusmi tarpukuqpaq yachachikushanta
intrachikuran
(Mt 13.18-23; Lc8.11-15)
13Jesusqami chay tapugkunataqa niran:

“¢Ima gqamkunapischu mana intrakashaykil-
lapa chay kumparasyuntaqga? Chaynu kay
kumparasyunta mana intrakarqa, ¢imanuna
wakin kumparasyunkunata ruratiymagqa
intrakankillapa?

14 “Allita uyakuyllapa: Uk tarpukuq nirqami
intrachimanchik Dyuspa rimayninta parlakug-
paq. 15 Wakin simillakuna nanman ratasha
nirqami intrachimanchik Dyus nishanta uyapar
mana intrakagpaq. Chaymi dyablu shamurqa,
chay yarpuyninpi purichiyashantaga limpu qun-
gachin.

16 “Nataq chay similla rumikunapa rurinman
ishkiran  chaykunaqami, intrachimanchik
chay runakuna Dyus rimashanta kusa aligrila
uyakugpaq. 17 Piru mana allita ¢hupakusha
karmi, mana shachinakuytaqa puytinchu.
Chayraykumi Dyuspi kriyishanrayku imallapiqa
gischakar, managa imanachinanllapapaq
ikinllapapi puritinga chay uyakushanta dijarna
qunganllapa.

1819  “Nataq chay simillakuna kashapa
rurinman ratashakunaqa, intrachimanchik
Dyus nishanta uyapagkunapag. Piru kay
pachapi imanupis kusa imayjun kanar
tukuy imata munar, imakunapi yarpupakur
imaqga, Dyusmanta ashunllapa. Chayraykumi,
chay munashankuna, yarpupakushankuna
ima, paykunata Chamitachiq yupay Dyuspa
rimaynintaqa qungachir, manana dijanchu
puqunanpadqga.

20 “Piru wakinkunaqami Dyus nishanta allita
uyakur kasur kusa shumaqtana kawsanllapa.
Chaymi paykunaqa imanutaq simillamaqga kusa
shumaq pachapi tarpukar kusala achkata puqun
chay yupay. Chaymi paykunamanta wakinga
imanutaq uk ispigamaqga trinta murisituyjun
karan, wakin-shuypaqga sisinta murisituyjun,
wakingami syin murisituyjun karan kada ispiga
chay yupay”.

Jesusmi kumparasyunta ruraran uk lampara-
wan
(Lc8.16-18)

21 Chaynullami Jesusqa paykunataqga niran:

“Uk lamparata achkirachikunanpaq
apamurqgachu ¢kajunpa rurinman manaqga uk
parapa Chakinpi Churanchik? jManami! Ashwanmi
unaqlapi  Churanchik achkirachikunanpaqqa.
22 Chaynullami kanan qamkunata willashutiyl-
lapa wakinkunapaq pakaplla yupay kagkunaqa,
maydiyaqa uk lampara achkirachikuq yupay
shutillamanna rikaritin allita intrakangallapa.

23 “Chayraykumi, rinriyjun kagkuna uyakur in-
trakayllapa”.

24Jesusqami niranpis:

“Allita uyakur kasumayllapa. Chaqa kanan
imanu ukkunata yanapatkillapagami, chay yana-
pashaykinullana Dyusqa qamkunatapis mastana
yanapashungallapa. 25 Chaqa mayqanpis in-
trakar kasukuqtagami masta qushaq. Piru chay
mayganpis mana intrakanaqta-shuypaqami piti-
lata intrakashanmatapis limpula qunqachishaqg”
nir.

Jesusmi  kumparasyunta ruran  winaq
simillawan

26 Jesusqami niranpis:

“Dyuspa mantakuyninqami imanutaq uk
runamaqga Chakranpi simillata tarpur dijan
chay yupay. 27 Chaqga chay tarpukuggami
rirqa punun, rik¢hakun ima. Piru payqami
mana kwintata qukatinchu nasimur winan
chay simillaga unaq katin, tuta katinmapis.
28 Chaqa pachagami paylla winachitin, puntataqa
yurakunraq. Chaymantami ispigakur puqurna
untachikun. 29 Chaynu puqur qarwatinmi,

amunga kusichakun. Chaynu yupaymi Dyuspa
mantakuyninga”. *

Mustasa qirupa simillanwan kumparasyunta

ruraran
(Mt 13.31-32; Lc 13.18-19)

30Jesusqami niranpis:

“¢Imanu yupaytaq Dyuspa mantakuyninga
managa Iimawantaq kumparayman Dyuspa
mantakuynintaga? 31 Dyuspa mantakuyningami
uk mustasa qirupa simillanta pachapi
tarpunllapa chay yupay. Chay simillagami kusala
llampitu tukuy girupa simillanmantaqa. 32 Piru
tarputinllapa atunta winarmi, kusala achka
rikrayjunpaqna tikrakan, wakin mallkikuna
Chakrapi kagkunamantaqa. Chaymi ashwan pariq
kuritukunamapis chay rikrankunapina llantukur

tanllapa ima”. T

Jesusmi yacChachikuran kumparasyunkunalawan
(Mt 13.34-35)

33 Jesusqami runakunataga kusala achka
kumparasyunkunawan  yachachiran = imanu
intrakananllapapaq nir. 34 Chaga manami
imatapis mana kumparasyunkunawanqga
yachachiranchu. Nataq yachakugninkunata-
shuypaga chaymantana paykunalata intrachiq
ima niyanmi chay kumparasyunga nirmapis.

* 429 Jesucristupi kriyigkunaqa chaynu achkayangallapa Dyus-
ninchik pallag shamunankaman. T 4:32 Chaynumi Dyusta
uyagkunaqga achkayangallapa chay mustasa qirunu.

Jesusmi wayrawan yaku magqchikayatin qasil-
lachiran
(Mt 8.23-27; Lc 8.22-25)
35 Chay diyallapi limpu amsayatinnaqa Jesusqa
yachakugninkunata niran: “Rishunllapa kay
quchapa waklaw manyanman” nir.

36 Chaymi paykunaqa, runakunata dijar
chay yaku karrullapi Jesusta apar riranllapa.
Wakin yaku karrukunapis pullan riranllapa.
37 Chaynu riyatinllapami kusala jwirti wayra
shamushanrayku yakuqga kusata wakman
kayman maqchikaq qallariran. Chaymi chay
yaku karrutaga pampanayaranna. 38 Piru
chaykamangami Jesusqa ikikaqlawpi uk
almadapi umanta sintikuchisha punuyaran.
Chaymi chay yachakugninkunaqa rik¢hachir kaynu
niran:

—iTaytituy! ¢Manachu kwintata qukanki yaku-
manmi chinqayanchikllapana nirqga?

39 Chaymantami Jesusqa sharir, wayrawan
yakutaqga kaynu niran:

—iUyarar, qasillay! nir.

Chaynu nitinqami wayrawan yakuqa limpu
limpu qasillaran. 49 Chaymantaqami Jesusqa
yachakuqninkunataqa niran:

—c¢Imapaqtaq  kusalata manchakunkillapa?
¢Qamkunaqachu manaraq allitaga kriyimankil-
lapa? nir.

41 Piru paykunaqgami kusalata manchakushan-
llaparayku  dispantakashalla  kaynu  nir
tapunakuyaqllapa: “¢Kayqa, imanu runa katintaq
wayrawan yakumapis kasunqa?” nir.

S

Gadaramanta dyablupa yarpuyninwan runa

(Mt 8.28-34; Lc 8.26-39)

1 Chaynu rirmi chay quchapa uklaw
manyan Gadara * shutiq lugarman ¢haranllapa.
2 Chaymanta Jesus yaku karrumanta ishkitinqa,
dyablupa yarpuyninwan kaq uk runa
gimikaran. 3 Chay runagami pantyunkunapi
tag.  Chaynulla kusala jwirsayjun ima kag.
Chaymi michka kadinakunawan watarmapis
mana qasillachiytaga puytigllapachu. 4 Chaqa
qasillachinanllapapaq nirmi  kutir = kutir
makinkunata, Chakinkunata ima kadinakunawan
wataqllapa. Piru chaynu kadinakunawan
watatinllapamapis manami sirbichiqgchu.
Ashwanmi imanupis pidasu pidasu pitiq.
Chaymi mayqanpis mana imanupis binsiyta
puytigllapachu. 5> Chay runagami unaqgpis,
tutapis, sirkakunapi, pantyunkunapi kusalata
qayChakur, rumikunawan paylla takakar ima
puriq. 6 Piru Jesusta rikar-shuypagami kusalata
kallpar rir naypalanpi qunquriran. 7-8 Chaymi
Jesusqa chapar niran:

—~Qam, dyablu mana sirbiq, llugshiy kay runa-
manta nir.

Chaynu niyatinmi dyabluqga qayChakur kaynu
niran:

—iUnaq  syilumanta  Dyuspa  Wamran
Jesis, ama nugamanga yakapakamuychu!
iTayta Dyuspa shutinpimi rugashayki ama
gischamanaykipaqchu! nir.

* 5:1 Wakin iskribikashakunami “Gerasa” nin.

9 Chaynu gayChakuyatinmi Jesusqa tapuran:

—¢Imataq shutinki? nir.

Chay runaga niran:

—Nugaqgami shutini ‘Legién’. T Chaga kusa
achkami kanillapa nir.

10 Chaymantami chay dyablupa yarpuyninga
Jesustaga  kusalata rugaran ama chay
lugarmantaqa itakunanpaqchu. 11 Piru chay
kayashanllapamanta yatanllapa sirkakunapimi
kusa achka kuchikuna shitqakuyaran. 12 Chaymi
chay dyablupa yarpuyninkunaqga, Jesustaqga
kaynu nir rugaranllapa:

—Dijamayllapa chay achka kuchikuna kan
chayman yaykunayllapapaq nir.

13 Chaynu nitinmi Jesusqga niran:

—Riyllapa nir.

Chaynami chay dyablupa yarpuyninkunaqa
runamanta llugshir kuchikunamanna yaykuran-
llapa. Chaymi kuchikunaqa chay kutilla kusalata
kallpar, qaqata rishannu qu€haman ratar Chuqar
wanuran. Chay kuchikunaqami dus mil (2,000)
yupay karan.

14 Nataq chay kuchikunata michiqgkunaqami
alsakar riranllapa. Chaynu rirmi tukuyla
Chakranpi  kagkunata chaynulla pwiblupi
kagkunata ima willaranllapa. Chaymi tukuyla
runakuna llugshir riranllaparikaq. 15 Chaymanta
Jesus kayashanman ¢harnaqa, chay kusala achka
dyablupa yarpuyninwan kasha runataqa,
rikaranllapa yarpuyninpina mudakusha taqta
ima. Chaqa dyablupa yarpuyninga llugshishana

T 5:9 Le gion nirqami intrachimanchik kusala achka suldadukuna
nir.

karan paymantaqa. Chaymi runakunaqa
kusalata manchakuranllapa. 16 Nataq chay
runakuna imanu chay dyablupa yarpuyninwan
kaq runa alliyashanta, chaynulla imanu chay
kuchikunawan pasashanta ima wakinkunata
parlaranllapa. 17 Chaymantami tukuyla
runakuna kusalata Jesustaga rugaranllapa, chay
lugarninllapamantaqa rinanpaqna.

18 Chaymi Jesus yaku karrupi rinanpagna kat-
inqa chay dyablupa yarpuyninmanta alliyasha
runaga Jesustaga rugayaran paywan rinanpaq
nir. 19 Piru Jesusgami mana munarchu niran:

—Ashwanmi riyna wasikiman. Chaymi
aylluykikunata ima parlanki imanumi Dyusqa
kusalata llakipashur allichashusha nir.

20 Chaymi chay runaqa rir tukuyla chay De-
capolispa pwiblunkunaman parlakuran, imatami
Jesusqa paywan rurasha nir. Chayta uyaparqga
tukuyla kusata dispantakaranllapa.

Jesusmi allicharan uk warmita, Jairupa

wamranta ima
(Mt 9.18-26; Lc 8.40-56)

21 Chaymantami Jesusqa chay quchapa
uklawninmanta yaku karrupi gashan
tikrakamuranna. Piru chaymanpismi kusala

achka runakuna tantakaranllapa. Chaymi
Jesusqa paykunawan chay atun quchapa
manyanpina kidaran. 22 Chaykamangami

Israel runakunapa tantakananllapa wasipi uk
mantakuqnin Jairo shutiq ¢hamuran. Payqami
Jesusta rikarqa, rir naypanpi qunqurikur kaynu
nir kusalata rugaran:

23 —Taytituy, wamraymi wanuyanna. Imaraq
rir makisituykikunata ananman Churankiman, alli-
yarna kawsananpad nir.

24 Chaymi Jesusqa riran paywan. Piru kusala
achka runakunami pullanqga riran. Chaymi
kusala kichkipi riyaran payqa.

25 Piru chay runakunapa rurintami riyaran
uk warmisita. Chay warmimi dusi afiupagna
yawarnin shamutin qgishaq karan. 26 Chaymi
rimidyakugkunapi, kusalata gastaran iman
kagninkunalamatapis. Piru manami mayqanpis
allicharanchu. Ashwanmi masna binsikayaran.
27-28 Chaymanta Jesuspaq rimaqta uyaparqa
yarpuran: “Jesuspa rachpanta kamarlami
alliyashaq” nir  Chaymi payga runakunapa
rurinlata rir, ikinmanta Jesuspa rachpanta
kamaran. 29 Chaynu kamatinlami, chay kutilla
yawarnin shamuqqga qasillaranna. Chayna
kwirpuntaqa alliyaqtana syintiran. 30 Piru
Jesusqami kwintata qukaran pudirnin yarqusha
nir. Chaymi ikiman tikrakar runakunata kaynu
nir tapuran:

—¢Pitaq raChpayta kamasha? nir.

31Yachakugninkunaqa niran:

—¢Manachu rikanki kusala achka runakuna
wakmagqa KkiChkichishuyan? Piru chaynumapis
tapukuyanki: ‘¢Pitag kamamasha?’ nir.

32 Piru Jesusqami kusalata chapayaran
tukuy ridurninpi kagkunata, @ mayqantaq
raChpayta kamasha kanga nir yachananpagq.
33 Chaymantami chay warmiqa yacharanna
nugapaqmi chapakuyan nir. Chaymi kusalata

manchakur chukchukyaqnulla rir Jesuspa
naypalanpi qunqurikur, imanu kashantapis
karanlata willaran. 34 Jesusqa niran:

—Mamitay, kriyishaykiraykumi alliyashayk-
ina. Chayraykumi aligrilana rikuy. Chaqa tukuy
gishaynikimantami alliyashaykina.

35 Chaynu nir Jesus rimayatinllami, chay tan-
takananllapa wasipi mantakuq Jairupa wasin-
manta ukkuna ¢hamur kaynu niranllapa:

—Wamraykiqami wanushana. Amana masqa
gillakachiynachu chay yachachikugtaqa nir.

36 Piru Jesusqami chay nishanllapata mana ka-
surchu, Jairutaqa niran:

—Ama manchakuychu. Nuqalapi kriyiy nir.

37 Chaynu nirqga, chay ikinta rigkunataqa
Jesusqa manana munaranchu pullan rinantaqa.
Chaymi Jairuta, Pedruta, Santiaguta uknin
Juanlawan ima aparan. 3% Jairupa wasinman
Chargami, uyaparan kusata llakir waqaqllapata
ima. 39 Chaymi Jesusqa wasi ruriman yaykurqga
niran:

—¢Imapaqtaq kusata wagqar imaqa lagyayankil-
lapa? Wamragami mana wanushachu. Punuyan-
lami nir.

40 Chaynu nitinmi kusalata asiparanllapa.
Piru payqa tukuy ruripi kagkunata waqtaman
urquran. Chayna wamrapa taytanta, mamanta
apar, chay kimsa pullan rigkunalawan yaykuran
ruriman, chay wamra usurayashanmanga.
41 Chaymanta makinmanta aypar wamrataqga
niran:

—Talita cumi.

(Rimayninchikpiga munan niyta: “Mamitay,
gamtami nishuni: jSharimuy!” nir).

42 Chaynu nitinlami, chay dusi afiuyjun
wamrada sharir puriq qallariran. Chayta rikarmi
tukuy runakuna kusalata dispantakaranllapa.
43 Piru Jesusqami paykunataqga niran:

—Amami mayqantapis tukuy kaykunapaqqa
parlankillapachu nir.

Chaymantami kachakuran wamrataqa qaranan-
llapapaqna.

6

Jesusmi Nazaret pwiblupi
(Mt 13.53-58; Lc4.16-30)

1 Chaymantaqga chay Jairupa pwiblunmanta
llugshir Jesusqa yacChakugninkunawan qashan
tikrakaran Nazaret pwiblullamanna. 2 Chaymi uk
samana diyapi Jesusqa chay tantakananllapa
wasipi yacChachikuq qallariran. Chaynu
yacChachikutin kusala achka runakuna uyapar kusa
dispantakashalla kaynu nir tapunakuyaqllapa:

“¢Kayqa maypitaq yachakuranqa kay Kkusa
yacChayashantaqa? ¢Wak yaChayninga maymantataq
kanqaqga? Chaynulla ¢imanutaq milagrukunata
kusalata ruranga? 3 ¢Manachu kayqa Mariapa,
i€hkakug wamran? Chaynulla ¢manachu
Santiagupa, Josipa, Judaspa, Simonpa uknin kay
runaqga? ¢Manachu paypa warmiukninkunamapis
kaypi nuganchikkunawan tanllapa?”

Chaynu nir imami, mana kasunaranllapachu.
4 Chaymi Jesusqa niran:

—Tukuy uklaw pachapimi kusa shumagqta
rikanllapa uk runa Dyuspaq rimaqtaqa.
Piru chay pwiblunllamanta kagkuna,
ayllunkuna chaynulla wasinllapi imagami mana
kasunllapachu nir.

> Chaymi payqa chay Nazaret pwiblunllapiqa
mana ima milagrutapis ruraranchu. Ashwanmi
wakin qishagkunapa ananman makinkunata
Churar allicharanla. 6 Piru Jesusqami kusalata
yarpupakuran, chay runakuna paypi mana
kriyinashanrayku.

Jesusmi  dusi  yachakugninkunata  kaCharan
'yachachikunanllapapaq

(Mt 10.5-15; Lc 9.1-6)

Jesusqami tukuy shipchakaq pwiblukunapi
yaChachikur puriran. 7 Chaymantami dusi
yachakugninkunataqa qayamur pudirninta quran,
dyablupa yarpuyninta ima itakunanllapapag.
Chaynami  ishkay ishkay kaCharan rir
yachachikunanllapapaq. 8 Kaynu nirmi kacharan
paykunataqa:

“Nanpaggami ama imatapis aparchu,
bastunnikillapata charikurla rinkillapa.
Chaynulla amami alburjata, jyamrita, qillayta
imamapis apankillapachu. 9 Chaynullami
llanqgikillapata llanqikur, racChpaykillapata
yakakur ama mudanantinga aparchu
rinkillapa. 10 Chaynullami, uk kusa allin
runapa wasinman char samarqga, chay
wasilapina kidankillapa chay ima diyachi
rinaykillapakaman. 11 Piru may lugarlawpi mana
samachishurllapa chaynulla yachachikutkillapa

mana uyakushunatinllapaqa, chaymantaqa
Chakikillapapi kaq pulbumatapis Chaspir rinkillapa.
Chaynu rurarqami intrachinkillapa: ‘Manami
nugqakunapa kwintayllapanachu.  Ashwanmi
gamkunapina kanga’ nir. [Chigaptami
nishaykillapa: Jwisyu diya Chamutinqgami chay
pwibluga kusala manchaypaqtana kastigakasha
kanqa chay Sodomawan, Gomorra pwiblu
kastigakashanmantaqa nir.]”

12 Chaymi Jesuspa yaChakugninkunaga rir
yaChachikuranllapa: Uchaykillapata dijarna Dyus-
man tikrakayllapa nir. 13 Chaynulla dyablupa
yarpuyninmatapis kusala achkata itakuranllapa.
Qishagkunatapismi allicharanllapa asaytiwan
salar ima.

Shutichikuq Juantami wanuchiranllapana

(Mt 14.1-12; Lc 9.7-9)

14 Gubyirnu Herodesmi Jesuspaq kusalata
rimaqllapata uyaparan. Chaqa chaynu
rimatinllapami tukuy intirupi yacharanllapana.
Chaymi Herodesqa kaynu niran: “Chay
Jesusqami, Shutichikuq Juanlla kanqga. Chaqa
wanushanmanta kawsamushanraykumi
milagrukunamatapis rurayta puytiyanga” nir.

15 Nataq ukkunaqga Jesuspaqqa niqllapa:
“Dyuspa rimaqnin Eliasmi” nir. Wakinkuna-
shuypaqa niqllapa: “Dyuspa uk rimagninmi
kanqa, 1imanutaq unay rimaqkuna kaq
chaynulla” nir. 16 Chaynu nitinllapa uyaparmi
Herodesqa, kaynu niran: “Chayqami Shutichikuq
Juan. Nugamiumanta pitichikutiy wanuran. Piru
kanangami kawsamusha” nir.

1718 Chaqa Shutichikuq Juan kawsayatinmi,
Herodesqa uknin Felipipa warmin Herodias
shutiqta warmikur mana allintachu tukusha
karan. Chaypaqmi Shutichikuq Juanga
Herodestaqa kaynu nisha kayaq: “Chay ukniki
Felipipa warmin Herodiasta warmikita yupay
purichiyashaykiqgami mana allinchu” nir.

Chayta nishanraykushi, Herodesqa kachakuran
Juantaga  aypar kadinakunawan = watar
karsilananllapapaq. 19-20 Chaynullashi chay
Herodias warmipis Shutichikuq Juan, runanta
chaynu willashanrayku ¢hignir,  kusalata
wanuchiyta munarmapis mana puytiranchu.
Chaga Herodesqashi ~warmintaga mana
dijaranchu chayta rurananpaqqa. Chaqga
payqashi yachaq Juangami imatapis karanlata
ruran chaynulla mana uchayjunlamapischu nir.
Chayshi kusalata manchakuran. Chayraykushi
Juan imata nitinpis Herodesqa kusa aligrila
uyakur, mana imata nishaq nirpis ya¢haqchu.

21 Piru uk diyapishi chay Herodiasqa iman-
ullapis Shutichikuq Juantaga wanuchichiran.
Chay diyapishi Herodespa kumpliyafiun
karan. Chayshi paypa mantagninkunawan,
suldadukunapa mantagninkunawan, chaynulla
chay Galileamanta kusa runa nishakunawan ima
fyistata ruraranllapa. 22 Chaypi katinllapashi
Herodiaspa warmi wamranga tukuyla chaypi
kagkunapa naypanpi llugshir bayliran. Chayshi
chay baylishanqa tukuy chaypi kaqgkunata
chaynulla Herodestapis kusalata gustaran.
Chayshi Herodesqa intinadanta niran:

—Mamitay, ima munashaykitapis mafiamay,
nugami qushayki nir.

23 Chaymi qashan gashan jurar kaynu niran:

—Ima munashaykitapis mafiamay, nuqami
qushayki, michka tukuy nuqa mantakushay-
manta lamtar partin kagmanmatapis nir.

24 Chaynu nitinshi, chay wamraqa llugshir rir,
maman Herodiasta tapuran:

—¢Imatataq mafiayman? nir.

Mamanga niran:

—Shutichikuq Juanpa umanta mafiay nir.

25 Chayshi wamraqa kallpaylla ruriman yaykur,
Herodestaqa kaynu niran:

—Kananllami Shutichikuq Juanpa umanta uk
platupi qumanaykita munani nir.

26 Chaynu nirqashi mantakuq Herodestaqa
kusalata llakichiran. Piru chaynu laki-
yarmapisshi, chaypi kaqgkunapa naypanpi
jurar  arnishanrayku  kacChakuran  chaynu
rurananllapapaq. 27 Chayshi uk suldadunta
kacCharan karsilman rir Juanpa umanta
apamunanpag. 28 Chayshi chay suldaduga
karsilman rir, Juanpa umanta pitir uk platupi
apamur, chay warmi wamratana quran. Nataq
chay wamraqgashi mamantana ashwan quran.

29 Chaymantashi Juanpa yachakugninkunaqga
chayta yacharqa rir, karsilmantaga kwirpunla-
tana apar pamparanllapa.

Jesusmi sinku mil runakunata qararan
(Mt 14.13-21; Lc9.10-17; Jn 6.1-14)
30 Chaymantaqami Jesuspa dusi
yaChakugninkunaqa, tikrakamuranna. Chaynu

tikrakamurmi Jesusta parlaranllapa imakunata
rurashanllapata, ya¢hachikushanllapataima. 31 Piru
chay diyakunapigami Jesus kayashanmanga
kusala achka runakuna tantakaranllapa.
Chaymi chay runakunata yanapar ima Jesusqa
yachakuqninkunawan mana puytigllapachu
samar mikuylamatapis. Chaymi Jesusqa chay
yaChakugninkunata niran:

—Rishunllapa chay chunllaq lugarkunaman,
ratulaga samaq nir.

32Chaymiyaku karrupi paykunalanariranllapa
chay chunllaq lugarkunamanna. 33 Piru chaynu
ritinllapami kusa achka runakuna rikar rigsir-
anllapa. Chaymi yacharanllapa maymanmi riyan-
llapa nir. Chayraykumi tukuyla pwiblukuna-
manta runakunaqa kusalata kallpar rir, ashwan
paykunamantaqa naypagqta ¢har yararanllapa.

34 Chaymanta Jesus yaku karrumanta ishkirqa
chay kusa achka runakunata rikar kusalata
llakiran. Chaqa paytagami vyarpuchiran,
uyshitakuna mana michikugniyjun kanman
yupay. Chaymi payqa kusa achka shumaq
imakunata yachachiran. 35 Piru limpu
tardiyayatinnagami chay yachakugninkunaqa
gimikar kaynu niranllapa:

—Kay lugarpigqami mana imapis kanchu.
Chaynulla kusa tardinami. 36 Chayraykumi
runakunataqa willay chay lugarkunaman,
pwiblukunaman rir mikunanllapata
rantinanllapapaq nir.

37Piru Jesusqami niran paykunataqa:

—Qamkuna garayllapa nir.

Chaynu nitinga niranllapa:

—¢Munayankichu kwichka achka dusyintus di-
naryu gillaywan tantata rantir qaranayllapapaq?
nir.

38 Jesusqga niran:

—iRir, rikayllapa! ¢Aykataq tantitaykillapaqa?

Chaymanta paykuna rir rikarqa niranllapa:

—Sinku tantitawan, ishkay piskaditulami kan
nir.

39 Chaynami Jesusqa tukuy chay runakunataqa
wakpi kaypi muntun muntun tananllapapaq
willaran chay qiwakunapina. 40 Chaymi
paykunaqga kada muntunpi syin, syin; chaynulla
sinkwinta, sinkwinta ima taranllapa. 4! Chaynu
tashallapana katinqami, Jesusqa chay sinku
tantitawan, ishkay piskadituta aypar unaq
syiluman chapakur payji ni, Taytan Dyusman
mafiakuran.  Chaymantami chay tantakunata
pidasu pidasu pakir yacChakugninkunata quran
tukuyla chaypi kaq runakunata aypachinanlla-
papaq. Chaynumi chay ishkay piskaditutapis
tukuylata aypachiranllapa. 42 Chaynumi
tukuyla mikuranllapa tigllananllapakaman.
43 Chaymantagami chay tantapa chaynulla
piskadupa subrantaqa dusi kanasta untataraq
tantaranllapa. 44 Piru chay mikusha chaykunata
yupatinllapagami ullqukunala sinku mil (5,000)
karanllapa.

Jesusmiyakupa ananta puriran
(Mt 14.22-27; Jn 6.15-21)
45 Chaymanta Jesusqa yachakugninkunata yaku
karruman iqachiran, rir ¢haskinanllapapaq quchapa
uklawnin Betsaida pwibluman paymantaqa

naypaqta. Nataq payqa chaylapi kidaran
tukuyla dispidikur rinanllapakaman. 46 Chaynu
dispidikur ritinllapanaqa, Jesusqa uk sirkaman
payla igaran Taytanman mafiakuq. 47 Limpu
amsayatinnaqa yaku karruga chay qucha
Chaypipina karan. Piru Jesus payla pachapi karmi,
48 rikaran chay yaku karrugqa mana yaqqa riyta
puytigtachu. Chaga naypanllapalawmantami

kusala jwirti wayra shamuyaran. Limpu
achkiyagpinaqa, Jesusqa yaku ananllata
riran yachakugninkunalawman. Piru chaynu

paykunaman riyarmapis, dirichu pasar
rinaq yupay tukuran. 4950 Chaynu yakupa
ananta riqta tukuy yachakugninkuna rikarmi,
kusalata manchakur “jwakqami ayal!” nir
kusata qayChakuranllapa. Chaymantami Jesusqa
paykunataqa kaynu niran:

—iShachinakur ~ ama  manchakuyllapachu!
iNugami kani! nir.

51 Chaynu nirmi, payga chay yaku karruman
iqaran. Chaymi ashwan wayraqga limpu qasil-
laran. Chayta rikarmi paykunaqa limpu dis-
pantakaranllapa. 52 Chaqa manari intrakashal-
lapachu karan Jesus chay tantitakunawan mila-
gruta ruratin rikarmapis, mana allita paypi kriy-
ishanllaparayku.

Jesusmi Genesaretpi qishaqgkunata allicharan

(Mt 14.34-36)

53 Chaymanta chay atun quchata pasarqa,
Genesaret lugarman Charanllapa. Chaymi ashwan
chay yaku manyapina yaku karrutagqa watar
dijaranllapa. 3% Piru chaypi tagkunaqami yaku

karrumanta ishkiqlata Jesustaqga rigsiranllapa.
55 Chaymi chay rikagkunaqa rir tukuyla
may lugarkunapi parlakuran Jesuspaqqa.
Chayraykumi kusala achka gishagkunata wintur
ima Chachimuranllapa Jesusman. 56 Chaymi Jesusqa
maylawpi nir yacharllapaqa, chay may riyashan
nankunapi ima gishaqninllapakunataqa
apar yarachiqgllapa. Michka pwiblukunapi,
Chakrankunapi, nankunapi ima katinmapis,
gishaqninllapataga yarachiqllapa. Chaymi
kusalata Jesustaga rugaranllapa rachpanpa
manyanlamatapis kamananllapapaq. Chaynu
chay rachpanpa manyanta tukuy kamagkunagqa
allinna kidaqllapa.

7

Mana allin yarpuyninchikmi uchakuchi-
manchik

(Mt 15.1-20)

1 Chaymantami Jesusman qimikaranllapa
fariseo runakuna, Moisés mantakushanta wakin
yaChar yacChachikugkuna ima. Paykunagami
Jerusalenmanta ¢hamusha karanllapa.

2 Chaymi paykuna rikayatin, Jesuspa
wakin  yaChakugninkunaga ~mana  makinta
pagakurchu mikuranllapa. Chaynugami mana
ruraranllapachu chay pagakuna kustumritaqa.
Chaymi kusala mana allinta yarpuchiran
paykunataqa. 3 Chaga chay fariseukuna,
chaynulla tukuy Israelmanta kagkunagami
unay rukunllapakunapa kustumrinllawan Kkar,
chay paqakuna kustumrita mana rurarga mana
mikuyta puytigllapachu. 4 Chaynulla rantiq rir,

tikrakamurmaqga chay paqakuna Kkustumrita
rurar, kusalata paqakur mikuqgllapa. Chaynulla
chay kustumrinraykugami kaykunata kusalata
paqaqgllapa: Basu upyananllapata; jarrankunata,
jyirru  mankankunata, mantankunata ima.
5 Chayraykumi chay fariseo runakuna chaynulla
Moisés mantakushanta yachar yachachikugkunaqga,
Jesustaga kaynu nir tapuranllapa:

—¢Imapaqtaq yachakugnikikunaqa unay
rukunchikkunapa  kustumrin = nishannulla
mana rurar, makinllapata mana paqakur
mikunllapaqa? nir.

6 Chaynu nitinmi Jesusqa paykunataqa niran:

—iDyusta yanqga kasuq tukuq kuchi runakunal!
Waknupaqchi Dyuspa unay rimaqnin Isaiasqa,
gamkunapaq rimaran. Chaqa nigmi:

Kay pwiblumanta runakunagami shiminlla-
palawan kasumanllapa.

Piru yarpuyninllapapiqami mana
chigaptaqga kasumanllapachu.

7 Chayraykumi yanqalla aduramagllapa yupay
tukunllapamapis.

Chaga chay yachachikuyashan chaykunapis
yanqga runakunapa yachachikuyninla imami
nir.

8 Chaga gamkunagami Dyus mantakushanta
mana kasurchu, runakunapa kustumrinlata
rurar kawsankillapa. [Chaynulla basu
upyanaykillapata, jarraykillapata, uk kusa achka
imakunata pagankillapa ima.]

9Jesusqami niranpis:

“Qamkunaqami  chay  kustumrikillapata
ruranaykillaparaykula, Dyus mantakushantaqa

mana kasunkillapachu. 10 Chaga Moisesqami
Dyus nitin kaynu nir mantakuran: ‘Taytaykita
mamaykita kusa rispituwan kasuyllapa. Chay
mayqganpis taytanta mamanta Chignigkunaqami
wanuchikasha kanqallapa’ nir. 11 Piru
gamkunaqgami ninkillapa, uk runaqa niyta puytin
taytanta mamanta: ‘Manami yanapashuyta
puytinichu. Chaqga tukuy imay kagkunatami
arnisha kani Dyusta’ nir. 12 Chaynu nirmi
ninkillapa: ‘Mayqanpis chaynu nigqqgami
manana taytanta, = mamantaga yanapayta
puytinnachu’ nir. 13 Chaynugami ninkillapa,
Dyus mantakushanta mana kasurnachu, ashwan
gamkunapa kusala achka kustumrikillapalatana
yachachikur kawsanaykillapapaq”.

14 Chaymantami Jesusga runakunata gayamur
kaynu niran:

“Allita uyakumarmi, intrakayllapa. @ Chaqa
nishaykillapa: 15 Mayqganpis ima mikuyta
mikushanraykuqa manami uchakunchu.
Ashwanmi mayqgantapis yarpuyninllamanta
kusala mana allin yarpuynin llugshimuq
uchakuchin. [ 16 Chaymi nishunillapa: Rinriyjun
kagkunaqa uyakur intrakayllapa nir]”.

17 Chaymanta Jesusqa chay achka runakunata
chaypi dijar rirnaga, uk wasiman yaykuran.
Chaymi chay  yaChakugninkunaga  kaynu
niranllapa: “Allita intrachimayllapa, chay naqa
yachachikushaykitaga” nir.

18 Chaymi paykunataqa niran:

“¢sIma qamkunapischu mana intrakankillapa?
Chaga kaynumi niray: Mayqanpis ima mikuyta
mikushanraykuqa manami uchakunchu

nir. 19 Chaga chay mikuyga manami
yarpuyninmanchu rin mikutinqa. Ashwanmi
pachanman rin, chaymantana kwirpunqga gqashan

itakamun”. _ . .
Chaynu nirqami Jesusga intrachikuyaran

tukuy mikuyqashi allin mikunapaqqa nir.
20 Chaynullami niranpis:

“Uk runapa yarpuyninmanta kusala mana
allin yarpuynin lugshimuqmi uchakuchin.
21 Chaqa uk runapa yarpuyninmantagami mana
allin yarpuykuna llugshimun. Chaymi musu
kar, manaqa shipash karpis pakaplla kayta
yarpun. Chaynulla suwakuyta, wanuchikuyta
ima yarpunllapa. 22 Chaynullami ukwan ukwan
kayta, ukpa imankunata munapakuyta, mana
allinta rurakuyta, llullachikuyta, vyangqalla
imantapis tukchiyta, Chignikuyta, ukpa washanta
rimayta, kusa kani niyta ima yarpunllapa.
Chaynullami mana yarpuyniyjun yupay
purinllapa. 23 Chaymi tukuy kay riqgchaq mana
allin yarpuykunaqga runapa yarpuyninllamanta
llugshimun. Chaynu karmi, ashwan runataqa
uchakuchin”.

Mana Israelmanta warmimi Jesuspi kusalata
kriyiran

(Mt 15.21-28)

24 Chaymantami Jesusqa riran chay Tiro
pwibluman [chaynulla Sidon pwibluman
imal]. Chayman charqa, mana mayqanpis
yaChananpaqchu uk wasiman yaykuran. Piru
chaynu mana yachananllapata munatinmapismi
ashwan tukuyla yacharanllapana. 25-26 Chaymi uk
warmisita shamuran payman. Paypa warmi

wamranmi dyablupa yarpuyninwan Kkagq.
Chaymi shamur Jesuspa naypanpi qunqurikur,
kusalata rugaran wamranmanta chay dyablupa
yarpuyninta itakunanpaq. Chay warmisitagami
mana Israelmantachu karan. Ashwanmi
Sirofenicia lugarmanta karan.

27Piru Jesusqa niran:

—Dijay wamraykunataraq puntataqa
garashaq. Chaga manami allinchu
wamranchikpa mikunanta kitar allgqitukunata
garanapaqqa nir.

28 Chaymi chay warmisitaga niran:

—Chiqaptami chaynu Taytituy. Piru
allgitukunamapismi, misapa Chakinpi karqa chay
wamritukuna ishkichishanlamatapis mikun nir.

29 Chaynu nitinmi Jesusqa niran:

—iMamitay, chiqaptamininki! Rikuynari. Chaqa
chay dyablupa yarpuyningami wamraykiman-
taqga llugshishana nir.

30 Chaymi warmiqa wasinman rir C¢harqa,
wamrantagqa mantanpi usuraqta tariran. Piru
chay dyablupa yarpuyningami llugshishana
karan.

Jesusmiupa gaguta allicharan

31 Chaymantami Jesusqa chay  Tiro
pwiblumanta llugshir rir Sidén pwibluta,
Decapolispa pwiblitunkunata pasar imana, Charan
Galilea shutiq qu€hapa manyanman. 32 Chayman
Chatinmi payman apamuranllapa uk upa gagu
runata. Chaymi rugaranllapa makinta ananpi
Churarla allichananpaq. 33 Chaymantami Jesusqa
chay runataqga tukuy chaypi kagkunamantaqa

uklawman apar, rinrinkunaman didunta itaran.
Chaynulla tugayninwan didunta nuyuchir chay
runapa gallunta nuyuchiran. 34 Chaymantami
unaq syiluman chapakur, kusala jwirtita
amayninta urqur, niran: “jEfatal” (Rimayninpiga
niyaran: “jKiChakay!” nir).

35 Chaynu nitinlami chay runapa rinrinkunaqa
kiChakaranna. Qallunpis alliyatin, rimayta puyti-
ranna.

36 Chaymantami Jesusqa chaypi kagkunata
willaran ama mayqantapis willananllapapaqchu
chayta rurashanpaqqa. Piru chaynu mayqantapis
mana willananpaqchu kutir kutir nitinmapis,
ashwan kusalata parlakuranllapa. 37 Chaymi
runakunaqa kusa dispantakashalla niyaqllapa:

“Kusa allintami imatapis rurayan. iChaqa
upakunatapis uyakuchiyan! Chaynulla
mudukunatapis rimachiyan ima” nir.

8

Jesusmi kwatru mil runakunata qararan
(Mt 15.32-39)
! Chaymantami gashan uk diyapi Jesusman

kusa achka runakuna tantakaran. Piru manami
imapis mikunanllapapaq karanchu. Chaymi Je-

susqa yachakugninkunata qayamur niran:
2 —Kusatami llakini kay runakunapaqqa.
Chaga kimsa diyanari nugawan Kkaypi.

Mananami imata mikunanllapapaqpis
kannachu. 3 Chaymi mana garar wasinllapaman
kachatiyqa, imanupiqa riyar mallagqpaq

imananmanllapa. Chaga wakinkunagami kusala
largu maymanta shamushallapa.

4 Chaynu nitinmi, ya¢hakugninkunaga niran:

—Piru, ¢imanunari waknu Kkusala achka
runakunapaqqa kay chunllaq mana
mayqanpis tayashanllapa lugarpiga mikuytaqa
tarishunllapa? nir.

5Jesusqa tapuran paykunataqa:

—¢Aykataq kan tantitaykillapaqga? nir.

Paykunaga niranllapa:

—Syiti tantitalami kan nir.

6 Chaymantami payqa willaran runakunata,
pachalapimapis tananllapapagq. Chaymi,
chay syiti tantitata aypar payji nir, Taytan
Dyusman mafiakuran. Chaymantami, tantakunata
pakir quran chay yachakugninkunata. Chaymi
paykunana runakunatagqa aypachiranllapa.
7 Chaynullami karanpis ayka piskadi-
tukuna. Chaymi aypar Dyusta payji nirqa,
yaChakugninkunata quran aypachikunanllapapag.
8  Chaynumi tukuynin tigllanankaman
mikuranllapa. Ashwanmi subrankunata
tantarqa, syiti kanastatana untachiranllapa.
9 Piru chay mikusha chaykunagami kwatru mil
(4,000) yupay karanllapa. Chaymantami Jesusqa
tukuyta dispidirna, 19 yaChakugninkunawan yaku
karruman iqar riranllapa uk lugar Dalmanuta
shutigmanna.

Jesustami mafiaranllapa qashan uk milagruta ru-
rananpaq

(Mt 16.1-4; Lc 12.54-56)

11 Chaymantami fariseo runakuna ¢hamur
Jesuswan willanakuq qallariranllapa. Chaymi
mabir ima ningashi nir, kaynu niranllapa:

“Chiqapta  Dyusmanta  shamushayki  nir
yachanayllapapaqqa uk milagruta ruray” nir.

12 Chaymi Jesusqa kusa jwirtita amayninta
urqur, niran: “¢Imaraykutaq kay runakunaqa mi-
lagrukunataraq ruranaypaq marfiamanqga? Chigap-
tami nishaykillapa: Manami ima milagrulamat-
apis gqamkunapaqqa rurashaqgchu nir”.

13 Chaynu nirnaqami, paykunalatana chaypi di-
jar gashan yaku karruman iqar riranna chay atun
qucéhapa uklaw manyanmanna.

Fariseukunapa mana allin yachachikuyninkuna

(Mt 16.5-12)

14 Jesuspa yachakugninkunaqa qungar
mana 1imalatapis apashallapachu karan
mikunanllapapaqqa. Piru yaku karrupina
karqa kwintata qukaranllapa, uk tantitalata
apayanllapa nir. 15 Chaymi Jesusqa niran
paykunataqa:

—Allita kwintata qukar, kuytakankillapa
chay fariseo runakunapa, chaynulla Herodespa
libaduranllapamanta nir.

16 Chaynu nitinmi, yachakugninkunaga, tanta
mana kashanraykumi chaynuqga nimayashunl-
lapa ninakuranllapa.

17 Chaynu yarpuyanllapa nir
yaChayashanraykumi, Jesusqa kaynu niran:

—¢Imapaqtaq ninkillapa, tanta mana kanchu?
nirqga. ¢Ima manaragchu intrakankillapa?
¢Manaraqgchu kwintata qukankillapa? ¢Ima
kwichkachu yarpuynikillapaqga mana
intrakan? 18 ;Ima nawiyjun karmapischu
mana rikashaykillapa rurashayta? ¢Ima

rinrikillapa karmapischu mana uyaman?

Chaynulla ¢mananachu yarpunkillapa chay,

19 sinku tantitamanta sinku mil runakunata

garashaytaqa? Chaynu qarakutiyqa, mabir ¢ayka

kanasta untatataq subrantaqa tantaraykillapa?
Paykunaqa niran:

—Dusi kanastata nir. ) _
0 —Ma, chay syiti tantitamanta kwatru mil

runakunata qaratiyqa, ¢ayka kanasta untatataq
subrantaqa tantaraykillapa?

Paykunaqa niran:

—Syiti kanastata nir.

21Piru Jesusqa paykunataqga niran:

—¢Ima manaraqchu intrakankillapa? nir. *

Jesusmi uk syiguta allicharan

22 Chaynu riyarllapami ¢charanllapa Betsaida
pwibluman. Chaypiqami apamuranllapa uk
syigu runata Jesusman kamarla allichananpaq.
23 Chaymi Jesusqa chay syigutaqa makinmanta
aysakur, pwiblumanta wagqtalawman
aparan. Chaymantami tugayninwan runapa

nawinkunata nuyuchir, makinta ananman Churar,
tapuran:

—¢Imallataqachu rikayta puytinkina? nir.
24 Chaymi chay runaqa chapakuq gallarirna,

niran: . .
—Rikaninami  runakunataga  qirukunata

yupay. Piru puriqtami rikayani nir. 25 Chaymi
Jesusqa makinwan chay runapa nawinta
gashan kamatin, kusalata chapakuyarqa,

8:21 Jesusqa libadurapaq rimarga manami tantapaqchu ni-
yaran. Ashwanmi chay fariseo runakuna kusala mana allinta
yachachikuyashanpaq rimayaran.

allinna kidaran. Chaymi tukuy imatapis rikayta
puytiranna. 26 Chaymantami Jesusqga chay
runataqa wasikiman riyna nirqa, kaynu niranpis:

—Amami chay pwibluman yaykunkichu.
[Chaynulla kay rurashaytaqa amami
mayqgantapis willankichu] nir.

Pedrumi Jesustaqa Dyuspa Akrashan Cristun
kanki niran
(Mt 16.13-20; Lc 9.18-21)

27 Chaymantami Jesusqa yachakugninkunawan
Cesarea Filipo pwibluman riranllapa. Chaynu ri-
yarmi Jesusqa yachakugninkunata kaynu nir tapu-
ran:

—¢Nugapagqa mayqanshi kani ninllapataq
runakunaga? nir.

28 Chaynu nitinqa paykunaqa niranllapa:

—Wakinqami ninllapa, Shutichikuq Juan
nir. Nataq wakin-shuypaqa ninllapa Elias nir.
Chaynulla wakinkunaga ninllapa Dyuspa uk
rimaqnin kanga nir.

29 —Qamkunapaqg-shuypaqa, ¢mayqantaq kani?
—nir tapuran yachakuqgninkunataqa.

Chaymi Pedruga niran:

—Qamgami Dyuspa Akrashan Cristun kanki
nir.

30 Chaynu nitinmi, Jesusqa paykunata
willaran ama mayqantapis paypaqqa
parlananllapapaqchu nir.

Mananami maychu wanunaypaq niran Jesusqa

(Mt 16.21-28; Lc 9.22-27)

31 Chaymantami Jesusqa yachakugninkunata
kaynu nir yachachiq qallariran: Dyusmanta
Shamuq Runatagami chay ruku kaq

mantakugkuna, kurakunapa mantagninkuna,
chaynulla Moisés mantakushanta yachar
yachachikugkuna ima Chignir kusalata qischan-
qallapa. Chaynu gischarmi wanuchingallapa.
Piru kimsa diyamantagami gashan kawsamungqa

nir.
32 Chaynu nirmi, kusalata willar intrachiran

paykunatagqa. Chaymi, Pedruga uklawman Je-
susta paylata apar, anyaqgnulla willaran ama
chaynu rimananpagnachu.

33  Piru  Jesusqami  tikrakar = wakin
yaChakugninkunata chapar, Pedrutaga kaynu nir
anyaran:

—iAshuy naypaymantaqga dyablu! T Qamgami
Dyus munashantaga mana intrakar, yanqa
runakuna yarpushannula rurachimanayanki

nir.
34 Chaymanta Jesusqa yaChakugninkunata

chaynulla chaypi kagkunata qayamur kaynu
niran:

“Mayqanpis nuqgapa yacChakugniy kanarqami
amana bidanllapapaqga llakinqgallapanachu.
Ashwanmi  kruspi wanuchinatinllapamapis
ama manchakurchu nuqalapi yarpur

shachinakungqallapa. 35 Chaga mayqanpis
paykuna munashannulla bidanta washayta
kamagkunagami tukuy tyimpupaqna
gischakangallapa. Piru mayqanpis nuqgapi

kriyishanrayku chaynulla shumaq rimayniyta
yachachikushanrayku qischakar wanugkunagami
tukuy tyimpupaqna kawsangallapa. 3¢ Chaymi

T 8:33 Chaynuqgami Jesusqa niran, Pedro dyablu munashanta
rimashanrayku.

nishaykillapa: Mayqanpis kay pachapi kaq iman
munashanta tantakur mana washakatinga,
(imapaqtaq sirbiyan chay tantakushanqa? 37 ;Uk
runachu achka imata pagrakur washakayta
puytinman? iManami! 38 Piru mayqanpis
nugamanta chaynulla rimayniymanta ima
kay mana kriyishanrayku kusala uchasapa
runakunapa naypanpi pinqakutingami,
Dyusmanta Shamuq Runapis Taytanpa kusa
llipyalla pudirninwan shamurqa, kusa allinla
angelkunapa naypanpimapis pinqakunga”.

9

1 Chaynullami Jesusqa niranpis:

—Chiqaptami nishaykillapa: Kaypi kawsaqgku-
naga wakinllaga Dyus kusa pudirninwan man-
takuqtaqa rikangallapa manaraq wanuyarchu
nir.

Jesusmi llipya intirupaq tikrakaran

(Mt 17.1-13; Lc 9.28-36)

2 Chaymanta saysi diyakuna pasashana
katinqa, Jesusga kusa unaq sirkaman riran,
Pedruta, Santiaguta, Juanta ima, paykunalata
apar. Chaymi chay kimsa yachakugninkunapa
naypanpi Jesuspa qaqllanqga, kusala ukman
shumaqgpagq tikrakaran. 3 Chaynulla rachpanmapis
kusala yuraq llipya intirupaq tikrakaran.
Chaga manami mayqanpis rachpata kusalata
pagarmapis chaynu yuragchayanqgachu.
4 Chaymi yacChakugninkunaga  rikaranllapa
Jesusta, Eliaswan, Moiseswan ima parlaqta.
56 Chaynu rikarqgami paykunaqga kusalata
manchakuranllapa. Chaymi Pedruqa kusa

manchakushalla mana imata nishaq nir
yacharchu, kaynu niran Jesustaqa:

—Yachachikuq Taytituy, jkaypigami kusala
allin kanchikllapa! Rurashaqllapa kimsa
chukllitakunata, ukta qampaq, ukta Moisespaq,
ukta-shuypagqa Eliaspaq nir.

7 Chaykamangami, puktay limpu paykunata
pampar pasayaran. Piru chay puktay ruriman-
tami Dyus kaynu niyaran:

“Kaymi kusa munashay Wamrayqa.
iPaylatami kasunkillapa!” nir.

8 Chaymi chay kutilla tukuy ladunman
chapakurqa, manana mayqantapis rikaran-
llapanachu. Ashwanmi Jesusta paylatana
rikaranllapa.

9 Chaymanta chay unaq sirkamanta ishkimuy-
atinllapanaqa Jesusqa yachakugninkunata kaynu
niran:

—Amami mayqantapis parlankillapachu chay
rikashaykillapataga, Dyusmanta Shamuq Runa
wanur kawsamunankaman nir.

10 Chaymi paykunaga mana mayqantapis
parlaranllapachu, michka paykuna chay “Wanur
kawsamushaq” nishanpaq mana intrakasha
karmapis. Chaynu mana intrakashanlla-
paraykumi kusalata tapunakuyaqllapa.

11 Chaymi Jesustaqa kaynu nir tapuranllapa:

—Chaynu  katinqga, iimapaqtaq  Moisés
mantakushanta yachar yachachikugkunaqa,
Eliasragqshi Dyuspa Akrashan Cristunmanta
naypaqtaga shamuyanga ninllapa? nir.

12Jesusqa paykunataqga niran:

—Chiqaptami Elias naypaqtaqa shamuyanga.
Chaynu shamurmi tukuy 1imata Dyus
munashanulla shumaqchayanga. Chaqa,
¢imapaqtaq Dyus nitin iskribikashakunapiqa
nin: ‘Dyusmanta Shamuq Runataqashi Chignir
kusalata qischayanqallapa? nirqa. 13 Chaymi
nishaykillapa: Eliasqgami shamushana. Chaynu
shamutinmi, Dyus nitin iskribikashannulla
mana kwintacharchu paykuna munashannulla

ruraranllapa nir. *

Jesusmiallicharan dyablupayarpuyninwan kaq
wamrata

(Mt 17.14-21; Lc 9.37-43)

14 Chaymanta Jesusqa chay Kkimsa
yacthakugninwan tikrakamurqa, chay wakin
yaChakugninkunataga kusala achka runaku-
nawan tariran. Chaypigqami karan Moisés
mantakushanta wakin yacChar yacChachikuq
runakuna ima. Chaymi paykunaqga Jesuspa
yachakugninkunawan kusalata willanakuyashal-
lapa karan. Chaykamanmi Jesusqa Chamuran.
15 Chaynu Jesus ¢hamutin rikarmi tukuyla
chay runakunaga kusa dispantakashalla
kallparanllapa Jesusta saludaq. 16 ChaymiJesusqga
yaChakugninkunata niran:

—¢Imapaqtaq paykunawan kusalata willanaku-
yaraykillapa? nir.

17 Chaypi kagkunamanta ukqami niran:

—Yachachikuq Taytituy, wamraytami
apamusha kani gamman. Chaqa dyablupa

* 9:13 Kaypigami Eliaspa shutinwan Shutichikuq Juanpaq ri-
mayan. Payqari Eliasnu karan. Rikay San Mateo 17.13.

yarpuyninmi  limpu  muduchar dijasha.
18 Chaymi maypi katinpis dyablupa yarpuyninqa
wamraytagqa atakita qur usuraqtana dijan.
Chaynulla shiminmanta kusalata pusquta
itakuchir, kirunmatapis kusalata richyachir

ima wanushata yupayna dijan. Chaymi
chay vyachakugnikikunata mafiakuray dyablupa
yarpuynintaqa itakunanpag. Piru manami
puytishallapachu nir.

19Jesusqga niran:

—iAy qamkuna Dyuspi mana allita kriyiqkuna!
¢Maydiyakamantaq allita intrachishunayllapapaq
gischakashaq? ¢Ima maydiyakamantaq qamku-
nawan shachinakushaq? Ma, kayman apamuyl-
lapa nir.

20 Chaymi chay wamrataqa Jesusman aparan-
llapa. Chaynu apatinllapaqa, chay dyablupa
yarpuyninga Jesusta rikarqa, wamrata atakita
qur pachaman ratachir ribulkachiran, shimin-
manta pusquta itakuchiran ima. 2! Chaymi Je-
susqa wamrapa taytantaga kaynu nir tapuran:

—¢Ima  tyimpumanta-pachataq wamraykiqa
waknu gischakan? nir.

Taytanga niran:

—Takshitunmanta-pacha. 22 Chaymi wak
dyablupa yarpuyninga kutir kutir ninaman,
yakuman ima itasha wanuchinanpag.
Chayraykumi puytiq yupay karqa, llakipar
yanapamayllapari nir.

23 Chaynu nitinmi Jesusqa niran:

—¢Imaraykutaq puytiq yupay karqga
yanapamayllapari nimanki? Chaqa tukuy
kriyigkunapagqgami imapis ruraypaq f nir.

24 Chaynu nitinmi chay wamrapa taytanqa
kusala jwirtita kaynu nir qayc¢hakuran:

—Nuqgagami kriyini, Taytituy. Ashwan
jyanapamay-ari masna kriyinaypaq! nir.

25 Chaymantami Jesusqa kusala achka
runakuna tantakamuqta rikarqa, chay dyablupa
yarpuyninta kaynu nir anyaranna:

—Muduchakuq chaynulla upachakuq
dyablupa yarpuynin, nugami mantashuni kay
wamramantaqga llugshir, amana qashanga
yaykunkinachu nir.

26 Chaynu nitinmi, chay dyablupa yarpuyn-
inga wamrataqa qashan atakita qur, pachaman
ratachir wanushata yupay dijar llugshiranna.
Chaymi rikagkunaqga niyaranllapa: “Ashwanmi
wamraga wanunna” nir. 27 Piru Jesusqami
wamrataqa makinmanta chutar sharichimuran.
Chaymi ashwan wamraqga sharanna.

28 Chaymantami Jesusqa uk wasiman yayku-
ran. Chaypimi yachakugninkunaqa paylata kaynu
nir tapuranllapa:

—¢Imaraykutaq chay dyablupa yarpuynintaqa
mana itakuyta puytisha kashaqllapaqa? nir.

29 Jesusqgami niran paykunataqa:

—Waknu riqchaq dyablupa yarpuynin-
tagami mana chaynulaga uk runamantaqa

T 9:23 Wakin iskribikashakunapimi nin: “Kriyitkiqami imapis
rurakanqa. Chaqa tukuy kriyigkunapaqqami imapis ruraypaq”
nir.

itakunchikchu. Ashwanmi [ayunar] Dyusman
kusalata mafiakur ima itakuyta puytinchik nir.

Ishkay kutipagnami Jesusqa wanushaqna niran
(Mt 17.22-23; Lc 9.43-45)

30-31 Chaymanta, Jesusqga yachakugninkunawan
rirqa pasaran Galilea pwiblupa lugarninkunata.
Piru paygami mana munaranchu mayqganpis
mayta risha nir yachananllapataqa. Chaqa
yachakugninkunatami kaynu nir ya€hachiyaran:

“Dyusmanta Shamuq Runatami kuntrankuna-
man qukuyangallapa. Chaynu qukutinllapami
wanuchinqgallapa. Piru kimsa diyamantagami
gashan kawsamunga” nir.

32 Chaynu nir willatinmi yachakugninkunaqa
mana intrakaranllapachu. Chaynulla tapunanlla-
papaqmapis kusalatari manchakuyaranllapa.

¢Maygantaq Dyuspaqqa kusa mas allin kanqa?
(Mt 18.1-5; Lc 9.46-48)

33 Chaymantami Capernaum pwibluman
Charnaqa, uk wasiman yaykuranllapa. Chaymi
Jesusqa yachakugninkunata kaynu nir tapuran:

—¢Imanirtaq qamkunaga nanpi willanaku-
yaraykillapa? nir.

34 Piru paykunagami pingakur mana imat-
apis nirchu uyarala kidaranllapa. Chaga nan-
pigami willanakusha karanllapa, mayqganninlla-
pashi kusa mas allin kanga nir. 35 Chaymantami
Jesusqa taran. Chaymi dusi yachakuqgninkunata qa-
yar, kaynu niran:

—Mayqanpis kusa kayta munaqgami mana
kwintachaypagqla tikrakar, uk sirbikuq yupay kar
wakinninllapatana yanapanmanllapa.

36 Chaynu nirmi, uk wamrituta paykunapa
Chaypinman apar, margakur kaynu niran:

37 —Mayqanpis nugapi kriyishanrayku kay
wamritu yupay kaqta, shumaqta samachiggami,
ashwan nuqallatana samachimayan. Piru
manami nugalatachu samachimayan, ashwanmi
chay = mayqanchi kaChamasha chaytapis
samachiyan nir.

Mana kuntramaqninchikqami ashwan faburn-
inchik

(Lc 9.49-50; Mt 10.42)

38 Chaymantami ya¢hakugnin Juanga niran:

—Yachachikuq Taytituy rikashami kanillapa
uk runata qampa shutikiwan dyablupa
yarpuyninkunata runakunamanta itakuqta.
Chaymi paytaga nirayllapa ama chayta
ruraychu nir. Chaga chay runaga mana
nuganchikkunawanga purinchu.

39 Chaynu nitinmi Jesusqa niran:

—Ama ‘Mana’ niyllapachu. Chaqga mayqanpis
nugapa shutiywan milagruta rurayarga, manami
chay kutilla kuntray rimayta puytiyangachu.
40 Ashwanmi nuganchikpa mana kuntranchik
karqa, nuqanchikpa faburninchik Kkanga.
41 Chigaptami nishaykillapa: Mayqanpis
gamkunata nuqgapi kriyishaykillaparayku uk
jarru yakituta upyachishuqgllapagami, kusa
shumaq allin imakunatana aypangallapa
Dyusmantaqa nir.

Kuytawkish uchakutkillapa
(Mt 18.6-9; Lc 17.1-2)

42 Piru nuqapi kriyishanrayku mana
kwintachaypaqla kay taksha wamrituykuna
yupay kaqgkunata  uchakuchiqgkunatagami,
kusala allin kanman kunkanpi uk marayta
watar, mar yakupa mas ruri kagninman
itakunanllapapag. 43 Imanupi makiki
uchakuchishutinmaqa, pitir itakuy. Chaqga
allinmi kanqga kwirpuykipa uk partin kaqta
itakunaykipaq tukuyla kwirpuyki tukuy
tyimpupaq chay infyirnupi nina maydiyapis
mana wanuqpi gischakanaykimantaqa.
4448 Chaynulla ¢hakiki uchakuchishutinga,
pitir itakuy. Chaga allinmi kanqga Kkuju,
tukuy tyimpupagna kawsanaykipaq, ishkantin
Chakikiwan infyirnumanna itakukanaykimantaqa.
Chaynullami nawiki uchakuchishutinpis, urqur
itakuy. Chaqa allinmi kanqga uk nawiyjunla, Dyus
mantakuyashanman yaykunaykipaq, ishkantin
nawikiwan infyirnuman itakukanaykimantaqa.
Chaga chaypiqami fiushi chaynulla ninamapis
maydiyapis mana wanunchu.

49 Chaymi chaypiqa imanutaq aychamataqa
kachiwan salanchik chaynu ninawan kusalata
gischakankillapa. 39 Chayraykumi gamkunapis
kay pachapiga imanutaq kachimaga kusalata
sirbin chaynu kar wuknikillapa uknikillapa
kusa shumaqta kawsayllapa. Chaqa uk kachi
lampaqyatinga, ¢imanunari qamkunaqa qgashan
shumagchankillapa?

10

Jests yacChachikuran warmiwan dijanakugpaq

(Mt 19.1-12; Lc 16.18)

1 Jesusqami chay Capernaum pwiblumanta
llugshir  rir, Judeapa  lugarninkunaman
Charan. Chaymanta rirmi, riyu Jordanpa
chimpanmanna Charan. Chaymi chaymanpis
kusala achka runakuna tantakamutin Jesusqa
yaChachiran imanutaq yachachikuq chaynulla.
2 Chaymantami wakin fariseo runakuna
Jesusman qgimikaranllapa. Chaymi mabir
imanimashunllapashi nir, kaynu tapuranllapa:

—¢Allinchu kanga uk runa warminta dijanan-
paqqga? nir.

3 Chaymi Jesusqa niran:

—¢Ima nirtaq Moisesqa mantashuranllapa?

4Paykunaga niran:

—Moisesmi niran, uk runa warminta dijanar-
gashi karguyjunkunapi kartata rurar warminta
qurqashi chiqanchakayta puytin nir.

5Chaynunitinllapaga Jesusga paykunata niran:

—Qamkuna kusala kuchi mana intrakaq
kashaykillaparaykumi  Moisesqa  chaynuqa
mantakuran. 6 Piru Dyusqami puntamanta-pacha
runata, warmita ruraran. 7 Chayraykumi, ‘Uk
runa warminwan kasararqa, taytanta mamanta
dijanga. 8 Chaymi ashwan warminwanga
uk kwirpu yupaylana kawsanqallapa’ nir.
Chaynuqami mana ishkaynachu, ashwan
uklana. 9 Chayraykumi uk runa warminwan
uk kwirpulana kananpaq Dyus nishanrayku,
mana mayqganpis, paykunaqga dijanakunga niyta
puytinchu.

10 Chaymanta Jesusqa wasipina katinga,
yaChakugninkunaqa chay yachachikushanpaq
tapuranllapa. 11 Jesusqa niran:

“Mayqanpis warminta dijar gqashan ukwan
kasarargami kusala saqratana uchakuyan.
12 Chaynulla warmipis runanta dijar;, ukwan
kasararga kusala saqgratana uchakuyan, punta
runanta dijashanrayku” nir.

Jesusmi wamrakunata bindisiran
(Mt19.13-15; Lc 18.15-17)
13 Chaymantami Jesusmanga wamrakunata

apamuranllapa,  bindisinanpaq. Piru
yachakugninkunagami chay wamrakunata
apamugkunataqa anyaranllapa. 14 Chayta

rikarmi, Jesusqa pifiakur yacChakugninkunataqa
niran:

“{Ama arkarchu, dijay nuqaman shamunga
wamritukunaga! Chaqga Dyus mantakuyashan-
gami kay wamritukuna vyupay kagkunala-
paq. 15 Chiqaptami nishaykillapa: Dyus
mantakuyashanman yaykunagkunagami Kkay
wamritukuna yupay kangallapa. Chaga mana
chaynu karqami Dyus mantakuyashanmanga
mana yaykungallapachu”.

16 Chaynu nirnaqami wamritukunata, mar-
gakur makinkunata ananman Churar bindisiran.

Kusala imayjun runami Jesuswan parlaran
(Mt 19.16-30; Lc 18.18-30)
17Chaymanta Jesus riyatinnaqa uk runa kallpar

shamur naypalanpi qunqurikur kaynu nir tapu-
ran:

—Kusa allinla yachachikuq taytituy, ¢imatataq
rurayman, tukuy tyimpupaqna kawsanaypaqqa?
nir.
18 Chaymi Jesusqa niran:

—¢Imapaqtaq kusa allin nimanki? Allinla
kagqgami kan ukla. Paygami Taytay Dyus.
19 Chagqa gqamgami Dyus mantakushankunataqa
yaChankina. ~ Chaypiqami nin: ‘Ama uk uk
warmiwan kaychu; ama wanuchikuychu; ama
suwakuychu; ama uknikipaq llullakur rimaychu;
ama uknikita imapipis llullachiychu chaynulla
taytaykita, mamaykita kasuy’ nir.

20 Chaynu nitinmi, chay runaqa niran:

—Yachachikuq Taytituy, tukuy chaykunatagami
takshaymanta-pacha rurashana kani nir.

21 Chaymi Jesusqa chapar kusalata llakipar, ni-
ran:
—Uksitumi faltashuyan ruranaykipaqqa: Rir,

tukuy imayki kaqta rantikur gillaynikitaga mana
imayjun kagkunata quy. Chaynugami unaq
syilupigqa mana tukukaq imaykitana tarikunki.
Piru chay nishushayta rurarnagami, shamutki
nugawanna rishun nir.

22 Chaynu Jesus nitinmi, chay runaqa kusalata
llakir riran. Chaqa kusala imayjun-ari karan.
23 Chaymi Jesusqga, ridurninman chapakur
yaChakugninkunataga kaynu niran:

—Kusa trabajusuraq kanga chay kusala
imayjun kagkuna, Dyus mantakuyashanman
yaykunanpaqqa.

* 10:21 Wakin iskribikashakunapimi nin: “Ashwanmi nuqgapi
kriyishaykirayku kruspi wanuchishunatinllapamapis ama man-
chakurchu shamutki nuqawanna rishun” nir.

24 Chaynu nitin uyaparmi, yachakugninkunaqga
kusata yarpupakuranllapa: “¢Imanutaq chaynuqa
kanga?” nir.

Chaymi Jesusqa qashan niran:

—Wamrituykuna ikusala trabajusumi
Dyus mantakuyashanman mayqganpis
yaykunanpaqqa! 25 Chaymi chay kusala

imayjunkuna, Dyus mantakuyashanman dasla
yaykunanmantaqgami, ashwan uk kamillu dasla
pasayta puytinman uk awjapa uchkitunta nir.

26 Chaynu nitin uyaparmi kusala masta yarpu-
pakuranllapa. Chaymi ukninllapa ukninllapa
kaynu nir tapunakuyaqllapa:

—Chaynu  katinqa  ¢pitaq = washakayta
puytiyanga? nir.

27 Chaynu nitinmi Jesusqa paykunata chapar
kaynu niran:

—Runakunapaqgqami kaygqa mana ruray-
paqchu. Piru Dyuspaqg-shuypagami tukuy imapis
ruraypaq nir.

28 Chaynu nitinga, Pedruqa kaynu niq gallari-
ran:

—Nugakunamaqami tukuy imayllapakunata
dijashana, qamwanna purinillapa.

29 Jesusqa niran:

—Chiqaptami nishaykillapa: Mayqanpis
nuqgarayku, chaynulla washakananllapapaq
yachachikushanrayku wasinta, ullqu ukninkunata,
warmi ukninkunata, taytanta, mamanta,
[warminta,] wamrankunata, Chakrankunata
dijar nuqa munashayta ruragkunaqgami, 30 kay
pachapiqa syin kuti mas achkatana, wasikunata,

ullqu ukninkunata, warmi ukninkunata, tay-
tanta, mamanta, wamrankunata, Chakrankunata
ima aypangallapa michka kusalata gischakar
imamapis. Nataq maydiya-shuypaga ashwan
tukuy tyimpupaq kawsaytana aypangallapa.
31 Piru kanan tyimpukunapi achka runakuna
kusana kagkunagami, chay tyimpuga mana
imapaqpis sirbinqachu. Chaynulla achka kanan
tyimpukuna mana kwintachaypaq kagqkunami,
ashwan chay tyimpuga kusa nishapaqna
rigsikangallapa.

Qashanmi Jesusqa wanushaqna niran
(Mt20.17-19; Lc 18.31-34)

32 Chaymantami Jesusqa yachakugninkunawan
Jerusalenman rig qallaritinllapa, payqa
yachakugninkunapa naypanta riyaran. Piru
yaChakugninkunagami ~ kusa  dispantakashalla
riyaranllapa. Nataq chay wakinkuna ikita
rigkuna-shuypaqa kusalata manchakur
ima riyaranllapa. Chaymi Jesusqa dusi
yaChakugninkunata qayar uklawman apar, qashan
kaynu nir willayaran:

33 “Qamkuna rikayashaykillapanumi kananqa
riyanchikllapana Jerusalenman. Chaypimi
Dyusmanta Shamuq Runataga qukungallapa,
kurakunapa mantakugninkunaman, Moisés
mantakushanta  yachar  yachachikugkunaman
ima. Chaymi ashwan paykunaqga wanuchi-
nanllapapaq nir mantakur, mana Israelmanta
runakunamanna qukungallapa. 34 Chaymi
paykunaga kusalata burlakar, tuqapar, wipyar

imanaqa wanuchingallapa. Piru Kkimsa
diyamantaqami gashan kawsamunga” nir.

Santiaguwan, Juanmi Jesusta marfiakuranllapa
(Mt20.20-28)

35 Chaymantami Zebedeupa wamrankuna San-
tlaguwan Juanga, Jesusman gimikar kaynu niran-
llapa:

—Yachachikuq Taytituy, mafiashayki uk faburta
ruramanaykillapapaq.

36Jesusqga niran:

—¢Imatataq gqamkunapaq ruranayta
munayankillapa? nir.

37Paykunaqa niran:

—Imaraq taytituy, qam chay kusala shumaq
mantakuynikipi mantakurqami, qam nitki
ukniyllapaqa allilaw qichqaykipi tanga; nataq
ukniyllapa-shuypaqa ichuqlaw qichqaykipina

nir.

38 Chaynu nitinmi Jesusga paykunataqa niran:

—Manami qamkunaqa imata mafiakuyankillapa
nirmapis yachankillapachu. Tapushaykillapa:
¢Kusala saqra ayaq yakuta upyaq yupay
gischakar wanuyashaq, chaynu gischakaytachu
puytiyankillapa kanga? nir. 1

39 Chaymi paykunaqa niran:

—Ari Taytituy nir.

Chaymi Jesusqa niran:

—Chiqaptami gamkunapis kusalata qis-
chakankillapa, nuqga qischakashaynulla. 40 Piru

T 10:38 Castillanupi “Ser bautizado con el bautismo con que yo
soy bautizado” nirqami intrachimanchik qischakaytachu puytinki
nuga gischakayashaq chay yupay nir.

chay mantakunaypi tar allilawpi manaqa chay
ichuqlaw qichqaypi tachishunayllapapagqami
mana nuqaqa yachanichu. Ashwanmi chay
mayqanpaqchi chaykunaqa kamakasha
chaykunanami chaypiqa tayanqallapa nir.

41 Piru chay wakin dyis kaq
yaChakugninkunagami, chaynu nir mafiakuqta
uyaparqa pifiakuranllapa Santiaguwan Juanwan
imaqga. 42 Chaymi Jesusqa paykunata gqayamur
niran:

—Qamkuna yachashaykillapanu, chay mana
Israel runakunapa mantakugninkunagami,
chay pwiblunmanta kaq runakunataqa
paykuna munashanlata rurachin. Chaynu
katinmi ashwan chay pwiblupi kusa runa
nisha kaqmaqa, wakinkunata mantarla
ima kawsanllapa. 43 Piru qamkunapiqami
ama chaynuga pasanmanchu. Ashwanmi
chay gamkunamanta mayqannikillapa
kusa runa nisha kaqqa, uk sirbikuq yupay
kar = wakinnikillapata  yanapankimanllapa.
44 Chayraykumi gamkunamanta uknikillapa
kusa kayta munarqa, tukuypa sirbigninna
kayllapa. 45 Chaga Dyusmanta Shamuq
Runamaqami sirbikuq shamuran mana payta
sirbinanllapapaqchu. Chaymi ashwan kusala

achka runakunata uchanmanta washananrayku,
wanunga.

Jesusmi syigu Bartimeuta allicharan

(Mt 20.29-34; Lc 18.35-43)

46 Chaymantami Charanllapa Jerico
pwiblumanna. Chaymanta chay pwiblumanta
llugshir yachakugninkunawan chaynulla kusala

achka runakunawan ima riyatinllapami
nan qichqalanpi uk syigu runa Bartimeo
shutiq tayasha karan, limusnata mafiakur.
Payqami Timeupa wamran karan. 47 Chaymi
Nazaretmanta Jesus pasaqta uyaparqa chay
syiguga, kaynu nir qay¢hakuran:

—iDavidpa ayllun Jesus! jLlakipamastuy-ari! nir.

48 Chaynu nitinmi, runakunaqa anyaranllapa

upallananpaq. Piru payqami llallin kaynu nir
qaycChakuran:

—iDavidpa ayllun Jesus! jLlakipamastuy-ari! nir.

49 Chaymi Jesusqa chaypi shar, kaynu niran:

—Qayamuyllapa chay runataqa nir.

Chaymi kaynu nir qayamuranllapa:

—Aligriyakur, sharir shamuy. Jesusmi
gayashuyan nir.

50 Chaynu nitinllapami, chay runaqa gatakuna
rachpanta urqur itakur, piryar rir Jesusman
gimikaran. 51 Chaymi Jesusqa tapuran:

—¢Imatataq qampaq ruranayta munayanki? nir.
Payqa niran:

—Yachachikuq Taytituy, nawiy rikakunantami
munayani nir.

52]Jesusqa niran:

—Rikuyna. Chaqa kriyishaykiraykumi
alliyashaykina.

Chaynu nitinmi chay kutilla rikakuranna.
Chaymi ashwan kusalata aligriyar Jesuspa
pullanna riran.

Jesusmi Jerusalenman yaykuranna
(Mt21.1-11; Lc 19.28-40; Jn 12.12-19)

1Jesusqami yacChakugninkunawan Jerusalenman
riyar, yaqqa Chayarnaqa, Betfagé chaynulla
Betania pwiblupa shipchankagman ¢Eharanllapa.
Kay pwiblukunagami chay Olivos sirkapaqa
shipchanlapi karan. Chaymi chaypi karnaqa
Jesusqa ishkay yachakugninkunata qayamur,
2kaynu nir kacharan:

—Riyllapa wak naypanchikpi pwiblitu chay-
man. Chayman ¢harqami uk burru wataraqta
tarinkillapa. Chay burrupigami mana mayqan-
pis tasharaqchu. Chaymi kaéhar apamunkillapa.
3Piru mayqan imallata willashutinllapaqa ninkil-
lapa: ‘Taytitunchikmi ministiyan, daskaqlami
kaChamunga’ nir.

4 Chaynu nitin, rirqami kallipi punku
yatankaqpi wataraqta burrutaga tariranllapa.
Chaymi kacharanllapa apamunanpag. 5 Piru wakin
chaypi kagkunami kaynu nir tapuranllapa:

—c¢Imapaqtaq burruta kachayankillapa? nir.

6 Chaymi paykunaqa Jesus willashannulla nitin-
llapa, dijatinna aparanllapa. 7 Chaymi bur-
rutaga Jesusman apar rachpankunata ananman
Churatinllapa Jesusqa anan taranna. 8 Piru chayp-
iqami karan kusala achka runakuna. Chaymi
Jesus riyashanlawmanga wakinga rachpanllapata
Chukiranllapa. Nataq wakin-shuypagami qirupa
raprankunata kuchumur ¢hukiranllapa, chaypa
ananlata Jesusga pasananpaq. 2 Chaymi ashwan

naypaqta ikita rigkunamapis kusa aligrila kaynu
nir laqyayaqllapa:
“iBiba biba! jKusa alabakashami kangqa
Taytanchik Dyuspa shutinpi shamuqqa!
10 iChaynulla kusa alabakashami kanga
Davidpa ayllunmanta shamuq gubyir-
nunchikllapaqal!
iPaygami unaq Ssyilupipis kusa alabakashana
kanga!” nir.

11 Chaynu rirmi Jesusqa Charan Jerusalen-
manga. Chaymanta rir yaykuran Dyusta
adurananllapa wasiman. Chaynu yaykurmi
tukuy chay ruripi kagkunata alli rikaran.
Chaymantami  yaChakugninkunawan  riranna
Betania pwibluman. Chaqa kusa tardinari karan.

Jesusmi igus qiruta amana puqunanpaqchu ni-

an
(Mt 21.18-19)

12 Allagninqami Betania pwiblumanta riyarqa
Jesusqa mallagnaran. 13 Piru largukaqpimi
rikaran uk igus qiru kusa raprayjunta. Chaymi
rir Charan, puquyninpismi kanga nir yarpur.
Piru ashwanmi rapranlata tariran, mana
puquyniyjuntachu.  Chagqa manari puqunan
tyimpuraqchu karan. 14 Chayraykumi, chay igus
girutaga * kaynu niran: “jKaymantagami manana
mayqanpis puquynikitaqa mikunqallapanachu!”

r

*11:14 Chay igus qiruqami intrachimanchik chay Israelmanta
runakunapaq. Chaqa paykunaqami Dyusta kasuq tukur kusala
raprayjun yupay karanllapa. Piru ukman mana allinkunata rurar
imaqa, chay yura igus giru mana puquyniyjunchu yupay karanl-
lapa. Chaymi yanqga raprayjun yupayla paykunapis karan.

nir.  Chaynu nitinmi chay yacChakugninkunaqa
uyaparanllapa.

Jesusmi Dyusta adurananllapa wasimanta

rantikugkunata itakuran
(Mt21.12-17; Lc 19.45-48; Jn 2.13-22)

15 Chaymantami Jerusalenman qashan ¢hamur,
Jesusqa, Dyusta adurananllapa wasiman yaykur,
chaypi rantikugkunata, rantigkunata ima limpu
waqtaman itakuq Churakaran. Chaynumi chay
uklawmanta kaq qillayta kambyagkunapa mis-
anta, chaynulla palumata rantikugkunapa mis-
anmatapis limpu tikrar itakuran. 16 Chaymi
payga mana munaranchu mayqanpis imanku-
nata charikur ima Dyusta adurananllapa wasi-
man yaykur pasananllapataga. 17 Chaymi ash-
wan kaynu nir yachachiq qallariran:

“Dyus nitin iskribikashakunapigami nin:
‘Wasiygami tukuy nasyunmanta runakuna
nugaman mafakunanllapalapaq wasi shutinga’
nir. Piru gamkunaqami suwakugkunapa
machayninpaqgna tikrashaykillapa” nir.

18 Chaynu nitin uyaparmi chay kurakunapa
mantaqninkuna, chaynulla Moisés man-
takushanta yachar yachachikugkuna imaqa,
yarpuranllapa imanullapis Jesusta wanuchi-
nanllapapag. Piru mana puytiranllapachu
runakunata manchashanllaparayku. Chaqa
tukuyla runakunari yachachikutinga Kkusa
dispantakashalla uyakuyaqllapa.

19 Chaymanta tutapayatinnagqami Jesusqa
yachakugninkunawan chay Jerusalenmanta
llugshir riranllapana.

Mana puqugq igus qirumi chakiran

(Mt 21.19-22)

20 Allagmanta qashan riyarmi, chay igus
girupa yatanlata pasayar, rikaranllapa limpu

Chupanmanta-pacha chakishatana. 21 Chaymi
Pedruqga, Jesus chay igus giruta willashanpaq
yarpur kaynu niran:

—Yachachikuq Taytituy, rikay chay igus qgiruta
amana maydiyapis puqunanpaq nishaykigami
chakishana nir.

22 Chaynu nitinmi Jesusqa paykunata niran:

—Allita Dyuspi kriyiyllapa. 23 Chiqaptami
nishaykillapa: Mayqanpis Tayta Dyuspi tukuy
shunqunwan kusalata kunfyakar ama ukmanta
yarpurchu, kay gaqata ‘Kaymanta ashur rir
mar yakuman yaykuy’ nitinllapaga, chaynu
pasayanqa nir. 24 Chayraykumi nishaykillapa:
Qamkuna Tayta Dyusman mafiakurqa kusalata
kunfyakar, chay imatachi mafakuyashaytaqa
qumayanga nir mafiakuyllapa. 25 Piru Dyusman
mafakurga, pirdunayllapa mana allinkunata
rurashugkunata. Chaynugami syilumanta
Taytaykillapa Dyusqa uchaykillapamantaqa
pirdunashungallapa. [ 26 Piru qamkuna ukkunata
mana pirdunatkillapaqa, syilumanta Taytaykil-
lapa Dyuspis uchakushaykillapamantaga mana
pirdunashunqallapachu.]

_ Jesustami tapuranllapa pipa pudirninwanshi
nir
(Mt21.23-27; Lc 20.1-8)
27 Chaymantagami Jerusalén pwibluman
Char, Jesusqa Dyusta adurananllapa wasi ruripi
puriyatin, chay kurakunapa mantagninkuna,

Moisés mantakushanta yacChar yachachikugkuna,
Israel pwiblupa ruku mantagninkuna ima
payman qimikaranllapa. 28 Chaymi kaynu nir
tapuranllapa:

—¢Maygan mantashutintaq tukuy chaykunata
rurankiga? nir.

29-30 Chaymi, Jesusqa niran:

—iMa nuqapis tapushutiyllapa willamayllapa!
¢Mayqantaq Shutichikuq Juantaga kachamuran
shutichikunanpaqqa? ¢Dyus, manaqachu
runakunala?  Qamkuna chay tapushushayta
willamatkillapami, nuqapis willashaykillapa
mayqgan mantamatinmi kayta rurani nirmapis.

31 Chaynu nitinmi, paynin paynin willanakur
kaynu ninakuyaqllapa: “ ‘Dyusmi kaChamuran’
niytaga manami puytinchikllapachu. Chaqa,
chaynu  nishallapagqa  ‘¢Imapaqtaq = mana
kriyiraykillapa?’ nimashunllapa. 32 Nataq
‘Runakunalami kaChamuran’ nishallapaqa, ¢imataq
pasanga?”

Piru manami chaynu niytaga puytiranlla-
pachu, runakunata manchashanllaparayku.
Chaqa tukuylari kriyigllapa Juangashi Dyuspa
chigap rimaqnin karan nir. 33 Chaymi, Jesustaqa
niranllapa:

—Manami yachanillapachu nir.
Jesuspis paykunataga niran:

—Chayga nugapis manami willashaykilla-
pachu, mayqan mantamatinmi tukuy kaykunata
rurani nirmapis.

12

Jesusmi kumparasyunta ruraran mana allin
trabajagkunawan

(Mt 21.33-46; Lc 20.9-19)

1 Chaymantami Jesusqa kumparasyunku-
nawan yachachikuq qallariran, kaynu nir:

“Uk runami Chakranpi ubata tarpur, ridurninta
limpu patyuta ruraran. Chaynullami ruraranpis
uk quchata chaypi binuta llugshichinanpag.
Chaynulla uk shuytulla kusala atun wasita
yupay ruraran, chaypa ananman iqgar chay
Chakranta chapananpaq. Chaymantaqa ayka
runakunata chay Chakranta arrintar riran
largu mayta. 2 Chaymanta kusicha tyimpu
Chamutinga, chay €hakrapa amunga kachamuran
uk sirbikuqgninta, chay kusichakushanmanta
paypaq kaq partintaga qunanllapapaq. 3 Piru
chay Chakrapi kagkunagqami chay sirbikuqtaqa
aypar kusalata maqarima, manaimatapis qurchu
gatiCharanllapa. 4 Chaymantami chay Chakrapa
amunga qashan uk sirbikugninta kachamuran.
Piru chayta-shuypaqami kusalata jurapar,
[rumillawan sitar] umanmatapis lisyaranllapa.
> Chaymantami qashan ka¢hamuran ukta. Nataq
chayta-shuypagami aypar wanuchiranllapa.
Chaymantami ukkunata kachatin, wakintaqa
kusalata maqar gischaranllapa. Nataq wakinta-
shuypaqa wanuchiranllapa.

6 “Piru tukukananta-shuypagami kusala
munashan wamrantana kaChamuran.  Chaqa
payqami kaynu yarpuran: ‘Wamrayta-
shuypagami kusalata rispitar kasunqallapa’

nir. 7 Chayna wamranta kachatin, chay
Chakrapi kaqkuna rikarqa, ninakuranllapa:
‘Wakmi kay pachataqa irinsyanpaq aypayanga.
jAshwan wanuchishunllapa nuqganchikkunana
kay pachapa amunkunaqa kanallapapaq!
nir. 8 Chaynu ninakurmi aypar wanuchir,
Chakramantaqa urqurna itakuranllapa”.

9 Chaynu nirqa kaynu nir tapukuran payku-
nataqa:

“¢Chay Chakrapa amun shamurqa, chay
Chakrapi kagkunawanqa imatataq rurayanga
nir yarpunkillapa qamkunaqga? Chay Chakrapi
kagkunataga rir limpu wanuchir ukkunatana
quyanqa chay pachantaqa. 10 ;Manachu
gamkunaqa liyishaykillapa, Dyus  nitin
iskribikashantaqa? Chaqa ninmi:

‘Chay llutakugkuna kay rumiga mana sirbinchu
nir itakushanllapami,
ashwan kusala shumaq rumipaq tikrakasha.
11 Piru tukuy chaynu kananpaqga Dyusmi
chaynuqa ruraran.
Chaymiashwan paylata alabashunllapa’ nir”.

12 Chaynu nir Jesus kumparasyunta parlakutin
chaypi kaq runakuna uyaparqga, kwintata
qukaranllapa  paykunapaq rimayan  nir
* Chaymi Jesusta aypar prisunaranllapa.

* 12:12 Chay kumparasyunpi kaynuta ya¢hachimanchik: Chakrapa
amungami yachachimanchik Taytanchik Dyuspaq. Chay Chakrapa
amunpa wamran, chay itakusha rumiwan, yachachimanchik
Jesucristupaq. Chay wanuchikugkuna llutakugkunawangami
yaéhachimanchik chay kurakunapa mantagninkunapaq. Chakrapa
amunpa sirbigninkuna-shuypaqa, yachachimanchik Dyuspa
rimaqninkunapagq.

Piru mana puytiranllapachu runakunata
manchashanllaparayku. Chaymi ashwan
dijatinllapana riran.

Jesusta tapuranllapa impwistupaq
(Mt 22.15-22; Lc 20.20-26)

13 Chaymantami chay fariseo runakunaqga
wakinninta chaynulla Herodespa wakinninta
ima kacCharanllapa rir, Jesusta tapur mana allinta
rimachir, chaylapagna uchachananllapapaq.
14 Chaymi paykunaga Jesusman rir kaynu nir
tapuranllapa:

—Yachachikuq Taytituy, yachanillapami
gamga Dyus munashannulla chiqgapta rimar
yachachikunkimapis. Chaynullami runakuna

ima nitinpis qamga mana Kkwintacharchu
yaChachikunki. Chagqa gamgami mana runaku-
nawan allinpi kanaykipaqchu ya¢hachikunkimapis.
Piru, ¢allinchu kanqga impwistuta chay Roma
pwiblupi mantakuq Cesarta, pagranayllapapag,
managachu mana? Ima nimankillapataq,
¢pagrashagllapachu manaqachu mana? nir.

15 Piru Jesusqami kaykunaga Dyusta
yanga kasuq tukuq, kuchi runakunala nir
yaChayashanrayku, kaynu niran:

—¢Imapaqtaq mana allinta rimachir
uchachamanayankillapaqa? Ma, apamuyllapa
uk qgillayta rikanaypaq nir.

16 Chaymi apamuranllapa uk qillayta. Chayna
Jesusqa paykunata tapuran:

—¢Mayqganpa ritratuntaq kay qillaypiqga?
¢Mayqanpa shutintaq iskribikasha? nir.

Paykunaga niranllapa:

—Gubyirnu Cesarpa nir.

17 Chaymi Jesusqa niran:

—~Chaynu katinqa, gubyirnu Cesarpa kaqnin-
taqa payta quyllapa. Nataq Dyuspa kaqgninta-
shuypaqa Dyusta quyllapa nir.

Chaynu nitinmi kusa dispantakashalla kidaran-
llapa.

Jesusta tapuranllapa wanuqkunapaq
(Mt 22.23-33; Lc 20.27-40)

18 Chaymantami wakin saduceo runakuna
riranllapa Jesusta rikaq. Chaqga chay runaku-
naqami ninllapa:  “Manashi wanugkunaqa
gashanqga kawsamunllapachu” nir. Chayraykumi
Jesustaga kaynu tapuranllapa:

19 —Yachachikug Taytituy, Moisesmi kaynu
nir iskribiran: ‘Mayqan warmiyjun Kkayar,
manaraq wamrayjun kar wanutinqa, chay
wanushapa ukninnashi kasarayanqa chay
byuda warmiwanqga. Chayna chay wanusha
ukninpaqqa wamrayjun Kkananpaq’ ¢ nir
20 Chaynu katinmi tapushaykillapa, uk kutimi
syiti irmanukuna karanllapa. Kulakanllapami,
warmikur manaraq wamrayjunchu Kkayar
wanuran. 21 Chaymantami chay ishkay kaq
ukninna kasararan byudawangqa. Piru paypismi
manaraq wamrayjunchu kayar wanuran.
Chaynullami chay ishkay kaqwan, kimsa kagqwan
pasaran, 22 chay syiti kaq ukninllapa kasarar

wanunankaman. Piru mayqganninllapapis
manami wamrayjunchu karan. Chaymantaqami
chay warmipis wanuranna. 23 Chayna

% 12:19 Dt 25.5

chay wanushakuna maydiya kawsamutinga,
¢mayganninpa warmintaq kanqa chay warmiqa?
Chaqa tukuynin-ari kasarasha karan chay
warmillawan.

24 Chaynu nitinllapami, Jesusqa niran:

—Qamkunaqgami limpu pantasha puriyankil-
lapa, Dyus nitin iskribikashanpaq, chaynulla
paypa pudirninpag mana intrakashaykilla-
parayku. 25 Chaga maydiya chay wanushakuna
kawsamurqami, manana kasaranqgallapanachu,
chaynulla manana kasarachikunqallapalamapis-
chu. Chaymi ashwan imanutaq Dyuspa
angelninkunamaqa mana kasaranllapachu
chaynuna kawsangqallapa. 26 Nataq chay
wanushakuna kawsamuqpag-shuypaqa,
¢manachu qamkunagqa liyishaykillapa Dyus nitin
Moisés iskribishantaqa? Chaqa chay sarsapi
nina kusalata ratakuq rurimanta Dyusga kaynu
niq: ‘Nuqgagami Abrahampa, Isaacpa, Jacobupa
Dyusnin kani’ nir. 27 Chayraykumi Tayta Dyusqa
mana wanushakunapa Dyusninchu; ashwanmi
tukuy kawsagkunapa Dyusninla. Chaymi
nishaykillapa: = Qamkunagami limpu limpu
pantasha puriyankillapa nir.

Dyuspa mas allin mantakushan
(Mt 22.34-40)

28 Chaymantami Moisés mantakushanta uk
yaChar yacChachikuqg uyaparan Jesus, saduceo
runakunata karanta willar uyarachiqta. Chaymi
Jesusqga ima ninqashi nir; kaynu tapuran:

—Yachachikuq Taytituy, ¢tukuy mantakuykuna-
mantaqga mayqgannintaq kusa mas allinqga? nir.

29Jesusga niran:

—iUYAKUYLLAPA ISRAEL RUNAKUNA!
AMITUNCHIK TAYTA DYUSQAMI, PAYLA

DYUSQA. Chaymi chay puntapi kaq kusala mas
allin mantakuyqami nin: 30 ‘Taytayki Dyusta
munay tukuy shunquykiwan, bidaykiwan,
yarpuynikiwan, jwirsaykiwan’ nir. 31 Nataq
chay ishkay kaq mantakuy-shuypaqami
nin: ‘Llakiy runa masikikunapaq, imanutaq
qampa kwirpuykillapaq llakinki chaynulla’
nir. Chaymi nishaykillapa: Tukuy wakin
mantakuykunamantaqami kay ishkaykuna,
kusala mas allinga nir.

32Chaynu Jesus nitinmi, chay yachar yac¢hachikuq
runaga, niran:

—Yachachikuq Taytituy, tukuytami karanta ni-
mashayki. Chaga Dyusninchikqami payla. Man-
ami uk masga kanchu paymantaqa. 33 Chaymi
ashwan Dyusninchikta tukuy shunqunchikwan,
yarpuyninchikwan, jwirsanchikwan munar
chaynulla runa masinchikkunatapis imanuchi
nuganchikpa kwirpunchikta munanchik
chaynulla munashanchikmi kusala mas allin,
animalkunata chay altarman apar ufrindapaq
nir rupachinallapamantaqa nir.

34 Chaynu chay runa kusala allinta rimashan-
raykumi Jesusqa kaynu niran:

—Pitilanami faltashuyan Dyus nishankunata
allita intrakar paywanna kawsanaykipaqqa nir.

Chaymanta-pachami mana mayqganpis
tapunanpaqga yarpuranlamapischu.



San Marcos 12:35 Ixxvi San Marcos 12:40

Dyus Akrashan Cristuqa ¢ maymantataq shamun?
(Mt 22.41-46; Lc 20.41-44)
35 Chaymantami Jesusqa Dyusta adurananllapa
wasipi yachachikuyar kaynu nir tapukuran:
“¢Imapaqtaq Moisés mantakushanta yachar
yacChachikug runakunaga ninllapa ‘Dyuspa
Akrashan Cristungami Davidpa ayllunmanta’
nirqa? 36 Chaqga, Davidgami paylla Dyuspa Santu
Ispiritun yanapatin, kaynu nisha karan:
‘Tayta Dyusmi, Amituytaqa kaynu niran:
Tay allilaw qichqaypi,
maydiya chay Chignishugkunata
Chakikipa Chakinman Churanaykaman’ nir.
37 Piru willamayllapa: Davidpa ayllunmanta
Dyuspa Akrashan Cristun katinqa, ¢imapaqtaq
Davidqa ‘Amituy’ niran?”
Chaynu nir Jesus yacChachikutinmi, chay achka
runakunaqa kusa aligrila uyakuqllapa.

Jesusmi yacChar yaChachikugkunapaq rimaran

(Mt 23.1-36; Lc 11.37-54; 20.45-47)

38 Jesusqami yachachikugnuqa kaynu niran:

“Allita kwintata qukarmi, kuytakankil-
lapa Moisés mantakushanta yachar
yachachikugkunamanta. Chaga paykunaqami
munanllapa atun rachpanllapata yakakuyta,
chaynulla plasakunapimapis kusala shumagqta
saludananllapata ima. 39 Chaymi chay
tantakananllapa wasikunapi managqa
mikunanpaq apatinllapamapis, kusa runapaq
rigsir chay kusala shumaq samanakunapi
samachinanllapata munan. 40 Chaynullami chay
wakcha warmikunata kitanllapa wasinkunata

ima. Piru allin runa ninanllapapaqqgami
kusala unayta Dyusman mafakuq yupay
tukunllapa. Chaymi kusala manchaypaqtana
kastigakanqallapa™.

Byudapa ufrinditan
(Lc21.1-4)

41 Uk diyapimi Jesusqa Dyusta adurananllapa
wasipi kar, chay wufrindata tantananllapa
kajunkunapa naypanpi taran. Chaymi payqa
rikakutin, achka runakuna ufrindankunata
itagllapa chay kajunkunamanga. Chaynullami
achka kusa gillayniyjun runakunapis
gillayninllapata itagllapa chaymanga.
42 Chaymantami uk mana imayjun byuda ¢hamur,
mana kusa achka cChaniyjun ishkay qillaysituta
chay kajunkunamanga itaran. 43 Chaymi Jesusqa
yacChakugninkunata qayamur kaynu niran:

—~Chiqgaptami nishaykillapa: Kay mana
imayjun byudaqgami tukuy runakuna qillayninta
Churayashanmantaga ~ mas  achkata  itasha
kajunkunamanga. 44 Chagqa wukkunagami
gillaynin subrashanlata itanllapa. Piru kay
mana imayjun byuda-shuypagami, chaylawanna
kawsananpaq  kasha  karmapis limpula
Churashamapis, nir.

13

Jesusmi Dyusta adurananllapa wasitaratachin-
qallapa niran
(Mt 24.1-2; L¢ 21.5-6)

1 Chaymanta Dyusta adurananllapa wasimanta
llugshitinllapaqga Jesuspa uk yachakugninga kaynu
niran:

—Yachachikuq Taytituy, rikay Dyusta aduranan-
llapa wasitaqami kusa shumaq rumikunawan
ima kusala atunta rurashallapa nir.

2Chaymi Jesusqa niran:

—Kanan kayta rikayankillapa chaytagqami
limpu ratachingallapa. Mananami uk rumil-
amapis anapura llutakashaqa kidangqanachu nir.

Jwisyu diya shipchamuyatingami  kaynu
pasanqa
(Mt 24.3-28; Lc 21.7-24; 17.22-24)

3 Chaymantami paykunaqa Olivos sirkaman ri-
ranllapa. Chayqami karan Dyusta adurananllapa
wasipa naypanlawpi. Chaymi chaypi Jesusqa
tatin, Pedro, Santiago, Juan, Andrésimaqa paylata
kaynu nir tapuranllapa:

4 —Willamayllapa:  ¢Maydiyataq chaynuga
pasayanga? Chaynulla ¢ima sifialta rikartaq
yaChayashaqllapa, tukuy chaykuna pasananpaq
diyaqa shipchana? nirqa.

> Chaymi, Jesusqa niran:

—Allitami kuytakankillapa, ama mayqanpis
ingafiar pantachishunanllapapaq. 6 Chaqa kusala
achkami nuqga yupay tukur shamungallapa.
Chaymi, ‘Dyuspa Akrashan Cristunmi kani’ nir,
kusala achka runakunata ingafianqgallapa.

7 “Qamkunaqami chay tyimpukunaqa
uyapankillapa wakpi kaypi guerrata
rurayanllapa nir. Piru chaynu katinmapis amami
manchakunkillapachu. Chaga chaynumiri
pasanga. Piru chaynu pasatinmapis manaragmi

pacha tukukanan tyimpuraqchu kanga. & Chaqa
uk nasyunmanta kagkunami maqanakungallapa
uklaw nasyunmanta kagkunawan. Chaynulla uk
gubyirnupa kaqninkunapis maqanakungallapa
uklaw gubyirnupa kaqninkunawan.  Kusala
achka lugarkunapimi pachamapis Kkusalata
kuyunqga, [runakunapis kusala ukmanta
tukunga]. Chaynulla kusala mallaq tyimpu,
imami Kkanqa. Piru chaynu pasatinqami
yarpunkillapa, chayraqmi gischakay tyimpuqa
gallariyan nir.

9 “Qamkunallami kusalata kuytakankil-
lapa. Chaga chay tyimpukunapiqgami
qukushunqgallapa karguyjunkunaman.
Chaymi kusalata qgischashunqgallapa chay
tantakananllapa wasikunapiqa. @ Chaynullami
apashungqallapapis gubirnadurkunapa,
gubyirnukunapa naypanman ima nugapi
kriyishaykillaparayku. Chaymi qamkunaqa
paykunapa naypanpimapis nuqallapaq
rimankillapa. 10 Chaqga tukuy intirupi Dyuspa
shumaq rimayninta  washakananllapapaq
yachachikur tukchishana katinllapami, kay pacha
tukukananpaq tyimpuga Chamunga. 11 Piru
chaynu karguyjunkunaman apashutinllapaqa,
amamiyarpupakunkillapachuimatanarimashaq
nirga. Chaymi ashwan Dyus imata rimanaykipaq
yanapashushannulla rimankillapa. Chaqga
chaypiqami mana gamkunallachu rimayankil-
lapa kanga. Ashwanmi Dyuspa Santu Ispiritun
rimachishungqallapa.

12 “Chaynullami nishaykillapapis: Mayqgan-
pismi ukninta qukuyanga wanuchinanllapapag.

Nataq taytanllapa-shuypagqa wamrankunata
qukuyanqga wanuchinanllapapaq.  Chaynulla
wamrakuna-shuypaqa taytanpa kuntran
tikrakar wanuchinqallapa. 13 Chaymi tukuyla
kay pachapiga nuqapi kriyishaykillaparayku
Chignishungallapa. Piru chaynu qischakar
imamapis maydiya shamunaykaman
shachinakuqkunalami washakanqallapa.

14 “Chagqa Dyuspa rimagnin Danielmaqa

kaynu nir iskribiran: ‘Uk kusala mana
allinta rurachikugmi rir yaykunga, Dyusta
adurananllapa wasiman’ nir. Chaymi

gamkuna chaynu pasaqta rikarqa, Daniel
iskribishanmi kumplikayan nir yarpunkillapa.
Chayraykumi  mayqanpis Judea lugarpi
kagkunaqa  sirkakunaman  alsakangallapa.
15 Natag mayqanpis uk wasipa ananpi
karmapis amami ishkimungachu, imanta
llugshichinanpaq nirqga. 16 Chaynulla, mayqan
Chakranpi karqa amami wasinman rinqachu
raChpanta apananpaq nirqa. 17 jAkaw chay
diyakunapi warmikuna ruriyjun, managqa fiufiuq
wamrayjun kagkunaqa imanangallaparaq!
18 Chaymi ashwan qamkunaqga Taytay Dyusman
alliplata mafiakuyllapa, chay alsakanaykipaq
tyimpuqga ama chay qasay tyimpuchu kananpaq
nir. 19 Chaqa, chay diyagami kusala saqra
manchaypaq qischakay kanga. Chaynu
gischakaygami tukuy ima rurakashanmanta-
pacha mana kashachu. Chaynulla mananami
kanqganapischu chaynu gischakayga maydiyapis.
20 Piru Taytay Dyus chay gischakaykuna achka
tyimputa kanqga nitinqami, mana mayqanlapis

washakanmanchu. Ashwanmi  Taytay
Dyusqa chay akrashan kaq wamrankunapaq
llakir washananrayku, mana kusala achka
tyimputachu kanga nisha.

21 “Piru imanupi mayqan kaynu nishunman-
llapa: ‘Rikayllapa kaypimi Dyuspa Akrashan
Cristunga’, manaqa ‘Rikayllapa chaypi’ nishutinl-
lapaga, amami kriyinkillapachu. 22 Chaga Dyuspa
Akrashan Cristun yupay tukugkuna, chaynulla
Dyuspa unay rimagninkuna yupay tukugkunami
rikarimungallapa. = Chaymi paykunaga mana
ruraypaq imakunata, milagrukunata ima,
kusalata rurangallapa. Chaynumi ashwan kusala
achka runakunata ingafiangallapa. Chaynullami
chay kriyigkunamatapis imanullapis ingafiayta
kamanqallapa. 23 jPiru qamkunaqgami allita
kuytakankillapa! Ama ingafiakanaykillapapaqgami
willashunillapana.

Dyusmanta Shamuq Runaqami tikrakamunqa
(Mt 24.29-35, 42-44; L.c 21.25-36)

24 “Piru limpu chay qischakay tyimpukuna
pasatinnagami, rupayqa limpu tutaparaq intiru
kidanga. Killapismi mana achkirachikun-
ganachu. 25 Chaynulla qullarkunapismi
limpu syilumantaga ratamutin ima, tukuy
syilupi kagkunamapis kusalata kuyungallapa.
26 Chaymantami Dyusmanta Shamuq Runataqa
rikanqallapa kusa llipyalla pudirninwan
puktaypa rurinta shamuqtana. 27 Chaynu
shamurmi payqga angelninkunata Kkachanqa

tukuyla pachamanta, * syilumanta, paypa
akrashan kagkunata tantamunanllapapag.

28 “Allita uyakur intrakayllapa kay igus
girupaq willar intrachishutiyllapa. Chaqa
gamkunaqa igus qiru mushugqmanta qawamugqta
rikarqa  kwintata  qukankillapa, tamya
tyimpuqa shipchana nir. 29 Chaynullami
chay nishushayllapanulla pasaqta rikarqa
yarpunkillapana Dyusmanta Shamuq Runaqgami
shamunanlapina nir. 30 Chaymi chiqapta
nishaykillapa: Chay tyimpupi kaq runakunaqa
manaraq  wanuyatinragmi  tukuyla  kay
nishushayllapaga pasanga nir. 3! Chaqga syilu
chaynulla kay pachamapismi tukukanga.
Piru nuga nishaykuna-shuypagami mana
maydiyalapis tukukangachu.

32 “Piru  Dyusmanta Shamuq Runa
shamunanpaq diyapaq, uraspag-shuypaqami,
mana mayqanlapis yachanchu. Chaynulla
syilumanta angelkuna, Dyusmanta Shamuq
Runamapis manamiyachanchu. Nataq Taytaylami
yachan. 33 Chayraykumi qamkunaqa imuraspis
rikéhakur [Dyusman mafiakur] alli kamakashalana
kankillapa. Chaga manamiri yachankillapachu ima
diyami shamuyanga nirmapis.

34 “Tukuy kaygqami imanutaq uk runamaga
largu mayta rinanpaq karqa, sirbigninkunata
wasinta kuytananpaq dijaran chay yupay.
Chaymi ukninta ukninta imata rurananpaq
nir mantar, uktaga kacCharan punkupi

13:27 Tukuyla pachamanta nirgami intrachimanchik Norti-
lawta, Surlawta, Estilawta, Oestilawta ima nir.

kuytakunanpaq ima. 35 Chaynumi qamkunapis
imuraspis rikC¢hakur allita kamakashalana
kankillapa. Chaga chay wasipa amun
ima amsaqpi, Chaypi tuta, gallu kantaypi
manaqa allagmanta Chamuyan nirmapis mana
yachayankillapachu. 36 Kuytawkish, imanupi
shamurqga punugmatana tarishutinllapa.
37 Tukuy kay nishushayllapallatami wakinku-
natapis willani, rik¢hakur kamakashalana
kananllapapaq”.

14

Jesustami wanuchiyta yarpuranllapa
(Mt 26.1-5; Lc 22.1-2; Jn 11.45-53)
1 Ishkay diyalanami chay Pascua fyistapi

tantata mana libadurawanchu mikuqllapa
chayqa faltayaran. Chaymi chay kurakunapa
mantagninkuna, Moisés mantakushanta
yachar yaChachikugkuna imaqa yarpuranllapa
imanullapis llullakuypi ima Jesustaqa aypar
wanuchinanllapapaq. 2 Piru wakinkunaqami
niranllapa:

“Amami chay fyista diyakunapiga chaynu
rurashunllapachu. Chaqa runakunami pifiakur
kuntranchikllapa alsakamunmanllapa” nir.

*

Jesuspa umanman mutkiypaqla yakituta iCharan
(Mt 26.6-13;Jn12.1-8)

* 141 Dyusninchikmi unayqa Egipto lugarmanta Israel runaku-
napa agwilunkunata urqusha karan. Chayllugshishanllapata ama
qungananpagmi afiu afiu uk fyistata ruraqllapa. Chay fyistagami
shutiq Pascua.

3 Chaymantami Jesusga Betania pwibluman
Charga, riran Simonpa wasinman. Kay Simonmi
unayqa chay ismuyaq gishaywan karan. Piru
chaynu misapi tayatinmi uk warmi payman
gimikaran uk alabastru butillitapi kusa ¢haniyjun
mishkila mutkiypaq yakituta charikur. Chaymi
ashwan chay warmiqga chay butillitata pakir
Jesuspa umanman chay mishki vyakitutaqa
iCharan. 4 Piru chaypi wakin kagkuna chayta
rikarmi pifiakur, ukninllapa ukninllapa kaynu
ninakuranllapa:

“¢Imapaqtaq wak kusa Chaniyjunta yanqallaga
i€han? 5 Ashwanmi waknu yangqalla
ihananmantaga qumashallapa trisyintus dinaryu

T gillaymanmatapis mas rantikur, chay mana
imayjun kagkunata yanapanallapata” nir.

Chaynu ninakurmi, chay warmitaqa kusalata
gillakachiyaranllapa. 6 Chaynu nitinllapa uya-
parmi Jesusqa kaynu niran:

“Ama qillakachirchu dijayllapa. Paygami
kusala allinta rurasha nugawanga. 7 Chaqa chay
mana imayjun kagkunawangami maydiyapis
pulla  kankillapa, munashaykillapa  ura
yanapanayKkillapapaqqga. Piru nuga-shuypaqgami
manana pullaykillapanachu kashaq. 8 Kay
warmisitaqgami puytishanta rurasha nuqapa
anayman mishki mutkiypaqla yakituta i€harga.
Chaymi ashwan kamakachimashana, kusa
shumaqta pampakanaypag. 9 Chigaptami
nishaykillapa: Tukuy maylawpipis imanu kriyir

T 14:5 Trisyintus dinaryuta uk trabajaq ganananpaqqami trisy-
intus diyata trabajayta ministiq.

washakananllapapaq nir yachachikurqami, kay
warmisita rurashantaqa yarpur rimangallapa.
Chaymi mana qungangallapachu”.

Judasmi Jesusta qillayrayku arnikuran

(Mt 26.14-16; Lc 22.3-6)

10 Jesuspa dusi  yaChakugninkunamanta
ukqga shutiq, Judas Iscariote. = Chay paymi,
kurakunapa mantagninkunaman riran willaq,
Jesustaqa qushaykillapa nir. 11 Chaynu nitin
uyaparmi chay kurakunapa mantagninkunaqa
kusalata aligriyar, Judasta qillayta qunanpaq
arniranllapa. Chaymi Judasqa yarpuran,
maylapina, imurasna Jesustaga qukushaq nir.

Pascua mikunata kamakachiranllapa
(Mt26.17-29; Lc 22.7-23; Jn 13.21-30; 1Co 11.23-
26)

12 Chay Pascua fyistapa punta diyanpi tantata
mana libadurayjuntachu mikuqllapa chaynulla
chay uyshitata ufrindapaq nir wanuchiqgllapa
chay diyami Jesuspa yachakugninkunaqa payman
gimikar kaynu nir tapuranllapa:

—Pascua mikunataqa, ¢maypitaq kamakachi-
nayllapata munayanki? nir.

13 Chaymi Jesusqa ishkay yachakugninkunata
kaynu nir kacharan:

—Riyllapa Jerusalén pwibluman. Chaypimi uk
runa kantarunpi yakunta apaqta tarinkillapa.
Chaymi paypa ikinta rinkillapa. 14 Chaynu
rir, wasinman  yaykutinga ninkillapa:
‘Yachachimagniyllapami nin: ¢;Maylaw kwartuykip-
itaq yachakugniykunawan Pascua mikunata
mikushaq? niyan’ nir. 15 Chaynu nitkillapami

payqga rikachishungallapa wasinpa unaqgninpi
uk atun kwartu kusala kamakashatana. Chaymi
chaypi kamkachinkillapa mikunallapapaqqa.

16 Chaynu  nitinmi  yachakugninkunaga
pwibluman rir Jesus nishannulla tariranllapa.
Chaymi chaypina kamakachiranllapa Pascua
mikunataqa. 17 Chaymanta tutapatinnaqa,
Jesusqa chay dusi yacChakugninkunawan Charanna
chay wasimanga. 18 Chaymanta misapi tasha
mikuyarnaqa, Jesusqa niran paykunataqa:

—Chiqaptami nishaykillapa: Qamkunamanta
uknikillapa pullay mikugmi kuntraykunaman
qukumayanga nir.

19 Chaynu nitinmi, paykunaqga kusalata llaki-
ranllapa. Chaymi uknin uknin kaynu nir tapuq
Churakaranllapa:

—¢Nugachu kashaq? nir.

20 Chaymi Jesusqa paykunataga niran:

—Qamkunamanta  uknikillapa nugawan
chay platullapi tantata nuyuchir mikugmi, nir.
21 Chaynugami Dyus nitin iskribikashannulla,
Dyusmanta Shamuq Runawanga pasanqga. Piru
imanangaraq, chay kuntrankunaman qukuqqgal!
Kusala allin¢hi kananta chay runaqa ama
nasinanpaqchu.

22 Mikuyatinllapanaqga, Jesusqa tantata aypar
Taytanta payji nir, pakir quran yachakuqninkunata
kaynu nir:

“Kaypi. Kaygami nuqapa kwirpuy” nir.

23 Chaymanta kupata aypar Taytanta payji nir,
yaChakugninkunata qutin, tukuynin upyaranllapa.
24Jesusqami niran:

“Kaygami yawarniy. Kay yawarniyta
i€hashaywanmi Taytay Dyuswan uk tratuta rurani,
kusa achka runakunata llakipashayrayku.
25 Chigaptami nishaykillapa: Mananami
gashanqga upyashaqnachu kay ubapa yakuntaqa,
maydiya Dyus mantakuyashanpi mushuq ubapa
yakunta upyanaykaman” nir.

Pedrumi Jesusta arniran mana dijananpaqchu
(Mt 26.30-35; Lc 22.31-34; Jn 13.36-38)

26 Chaymantami salmukunata takir Dyusta
alabarnaqa, riranllapana Olivos sirkaman.
27 Chaypimi Jesusga paykunata niran:

—Tukuy  qamkunami [kanan  tutalla]
manchakushaykillaparayku nuqgalatana
dijamankillapa. Chagqa, Dyus nitin
iskribikashakunapimi nin:

‘Chay michikuqta wanuchitiymi,
uyshakunaqa wakta kayta limpu shikwakan-
gallapa’ nir.
28 Piru nuga kawsamurgami, qgamkunamantaqa
naypaqta rishaq Galilea pwiblumanga.

29 Chaynu nitinmi, Pedruga niran:

—Tukuy wakinkuna manchakur dijashutinlla-
papismi, nugaga mana dijashaykichu nir.

30 Chaymi Jesusqa niran:

—Chiqaptami nishayki: Kanan tutallami gallu
ishkay kutipagna kantananpaq katin gamgqa
kimsa kuti ninki: ‘Manami paytaqa rigsinichu’
nir.

31Piru Pedruga gashan niran:

—Qamwan pullata wanuchimanallapapaq kat-
inmapismi, pullayki shachinakushaq nir.



San Marcos 14:32 Ixxxviii San Marcos 14:37
Chaynullatami wakinkunapis niyaranllapa.

Jesusmi Getsemani wirtapi mafiakuran
(Mt 26.36-46; Lc 22.39-46)

32 Chaymantami Jesusqa yachakugninkunawan ri-
ranllapa uk lugar Getsemani shutigman. Chayp-
imi yachakugninkunata kaynu niran:

—Riyanimi Taytayman mafiakug.  Qamku-
naqami kaylapi taskinkillapa nir.

33 Chaynu nirmi, Pedruta, Santiaguta, Juanta
ima apar riran pullanga. Chaymantami kusata
llakir kwashala tikrakaran Jesusqa. 34 Chaynu
kayarmi kaynu niran paykunataqa:

—XKusalataraq llakir wanuq yupayna yarpuni.
Qamkunaqa kaylapi kidar rik¢hakushala kayllapa
nir.

35 Chaynu nirqa, chay kayashanmanta ashlila
wakaq riran. Chaypimi qunqurikur pachakaman
pukc¢hirar Taytanman mafiakuran puytiypaq
katinmaqga chay kusala saqra qischakayqa
mana ¢hamunmanchu nir. 36 Chaymi kaynu nir
mafakuran:

“Abba, { Taytay, qampaqqgami tukuy imapis ru-
raypaq. Chaymi puytiypaq katinqa yanapamay-
arikay kusa ayaq yaku yupay gischakaymantaqa.
Piru manami nuqa munashaynuchu kanga. Ash-
wanmi gam munashayki rurakanqga” nir.

37 Chaymanta paykuna kayashanman tikraka-

murqga, punugqta tariran. Chaymi Pedrutaqa ni-
ran:

f 14:36 Abba nirqami rimayninchikpiga munan niyta Papasituy
nir.

—Simon, ¢ima punuyankinachu?  ¢Manachu
puytishayki uk uralamatapis rik¢hakur nugawan
kaytaqa?

38 RikChakur mafiakuyllapa, ama uchapi
ratanaykillapapaq. Qamkunaqami allinkunalata
rurayta yarpunkillapa. Piru kwirpuykillapa
litala kashanraykumi mana shachinakuyta
puytinkillapachu.

39 Chaynu nirmi gashan riran mafiakuq
puntata ima nirtaq mafakusha karan chaynulla.
40 Chaymanta tikrakamurqa, gqashalan chay
yaChakugninkunataga punuqta tariran. Chaqa
nawinllapamapis kusalata gipchirayaran
punuypaq. Chaymi paykunaga mana imata
nishaq nirpis yacharanllapachu. 4! Chaymanta
kimsa kutipagna shamur punuqta tarirqa niran:

—¢Qamkunagachu punur samayankillaparaq?
iRikChakur shariyllapana!  Chaga Dyusmanta
Shamuq Runata uchakugkunaman qukunan-
llapapaq uragami Chamushana. 42 Shariyllapa,
rishunllapana, shipchamunnami nuqgata
qukumaqgqa nir.

Jesustami prisuranllapana

(Mt 26.47-56; Lc 22.47-53; Jn 18.2-11)

43 Chaynu nir Jesus rimayatinllami, chay dusi
yachakugninkunamanta uknin Judasqa, achka
runakunawan  Charanllapa  ispadakunawan,
girukunawan ima. Paykunaqami riranllapa
kurakunapa mantagninkuna, Moisés
mantakushanta yachar yachachikugkuna,
Israel runakunapa ruku mantakugqninkuna
kachasha Kkatin. 44 Judasgami, Jesuspa

kuntragninkunataqa, kaynu nisha Kkaran:
“Nuga saludar muchayani chaytami aypar alli
prisunkillapa” nir.

45 Chaymi Jesusman, Judas gimikarqga,

—iYaChachikuq Taytituy!— nir mucharan.

46 Chaymi Jesustagqa aypar prisuranllapana.
47 Piru chaypi kagkunamanta ukmi ispadanta
llugshichimur, kurakunapa mantaqninta sirbiq
runapa rinrinta jsag! pitiran. 48 Nataq Jesusqami
chay runakunataqa kaynu nir tapuran:

—¢Imapaqtaqg qamkunaga shamushaykillapa
girukunawan  ispadakunawan  ima, uk
suwakuqta yupay aypar apamagqllapaqa?
49 Nuqagami imuraspis gamkunawan pulla
kar Dyusta adurananllapa wasipi ya€hachikuray.
Piru manamiri chaypiqa aypar apamaraykillapa
imachu. Kayqgami chaynuqa pasayan Dyus nitin
iskribikashannulla kumplikananpaqg.

50 Chaynu Jesus  nitinqami, tukuy
yaChakugninkunaqa ~ dijarna alsakaranllapa.
51 Natag uk musu runami Jesuspa ikintaqa
riyaran, uk yuraq rachpalawan qatakusha. Chaymi
chay runakunaqa ayparan apananpaq. 52 Piru
paygami chay qatakushan rachpanmatapis dijar,
lirila alsakar riran.

Jesustami karguyjunkunaman aparanllapa

(Mt26.57-68; Lc22.54-55,63-71;Jn 18.12-14, 19-
24)

53 Chaymantami Jesustaqa, kurakunapa
mantagninmanna aparanllapa. Chaymanmi
tantakaranllapa kurakunapa mantagninkuna,
ruku mantakugkuna, Moisés mantakushanta

yachar yachachikugkuna, ima. >4 Nataq
Pedruqami largukaqllamanta chapar ikinllapata
riyaran, chay kurakunapa mantagninpa wasin
ruripi pampankaman. Chaymantami chay
yaykushanlapi kidaran Dyusta adurananllapa
wasita kuytagkunawan pulla, ninapi quiiukugnu.

55 Piru kurakunapa mantagninkuna, tukuy
chay kusa mas karguyjunkunagami Jesuspaqqa
kusalata  yaChayta munaranllapa imalata
mana allinta rurasha katinqga, chayraykulana
wanuchinanllapapag. Piru chaynumapis
manami tariranllapachu. 56 Chaqa kusala

achka runakunami mana kashanmanta
uchachananpaq gimikaranllapa. Piru mana

puytiranllapachu. Chaga rimayashanllapaqami
mana chayllachu Kkaran. 57 Chaynullami
wakinkunapis yanqga  llullakurla  kaynu
niranllapa:

58 —Nugakunagqami kaynu niqta uyasha
kanillapa: ‘Nuqgagami Dyusta adurananllapa
wasita runakuna rurashantaqa ratachir, qashan
kimsa diyalapagna shachishaq, mana runakuna
rurashannutanachu’ nir.

59 Piru chaynu rimarmapismi mana chayllat-
achu rimayaranllapa. 60 Chaynu nitinllapami
chay kurakunapa mantagninga sharir tukuypa
naypanpi Jesustaqga kaynu nir tapuran:

—¢Qam-shuypagachu mana imatapis ninki? ;Ima
nishaqnirtaq waknu qampaqqga rimayanllapaqa?
nir.

61Chaynu nitinmapismi Jesusqa mana imatapis
niranchu. Chaymi chay kurakunapa mantaqn-
inga gqashan niran:

—¢Qamchu Dyuspa Akrashan Cristun, allin
Dyuspa Wamran kanki? nir.

62Jesusqa niran:

—Nugami kani. Chaqa qamkunami rikankil-
lapa Dyusmanta Shamuq Runataqa kusala puytiq
Dyuspa allilaw gichqanpi taqta, chaymanta puk-
taypa rurinta syilumanta shamugqta ima nir.

63 Chaynu Jesus nitinmi chay kurakunapa man-
taqninga kusata pifiakur raChpanmatapis llikiran,
Jesusqa mana allintachu tukuyan nir. Chaymi
niran:

—¢Ima mas tistigutataq ministinchikllapa?
64 Qamkuna uyapashaykillapanu, kusala
mana allintami Dyuspaq riman. ¢Imatataq
yarpunkillapa?

Chaymi, chaypi kaq runakunaga niranllapa:

—Kusala uchayjunmi wakqga; wanunanpagqmi

allinnir. _ _
65 Chaymi ashwan wakinqa tuqapar, nawinta

bindar maqar ima kaynu niranllapa:
—iMabir tantyay!, ¢ pitag magashuran? nir.
Chaynullami Dyusta adurananllapa wasipi kuy-
takugkunapis magaranllapa.

Pedrumi Jesustaqa mana riqsinichu niran
(Mt 26.69-75; Lc 22.55-62; Jn 18.15-18, 25-27)

66 Chaykamanqami Pedruqa tayaran ruri pam-
palapi. Chaypi kanankamanmi kurakunapa man-
taqninta sirbiq warmi ¢haran. 67 Chaymantami
Pedruta rikaran ninapa yatalanpi quiivukur taqta.

Chaymi chay warmiqa kusalata chapar kaynu ni-
ran:
—Qampismi Nazaretmanta Jesuswan puriq

kanki nir.

68 Piru Pedrugami kaynu niran:

—Manami rigsinichu paytaqa. Chaynulla man-
ami yachanichu imapaq rimayanki nirmapis nir.

Chaynu nir, punkulawman risha katinmi kan-
taranna galluqa.

69 Chaymantami chay sirbikuqg warmiqa
gashan Pedruta rikar, wakinkunata kaynu niran:

—Kay runapismi Jesuswan puriq nir.

70 Piru payqami gashan niran:

—Manami paytaqa rigsinichu nir.

Chaymanta uk ratulamantaqa chaypi kagku-
napis Pedruman gimikar kaynu niranllapa:

—~Chiqgaptami  paykunapa wuknin kanki.
Chaga gampis Galilea pwiblumanta kanki.
[Rimanaykimapismi paykunanu].

71 Chaymantami Pedruqa kutir kutir jurar ni-
ran:

—iMana rigsinichu chay rimayashaykillapa
runataqa nishuyanillapa wakmagqal! iMana
chiqapta rimayatiyqami Dyus Kkastigamanga!
nir.

72 Chaynu niyatinlami ishkay kutipagna gallu
kantaran. Chaymantami Pedruqa yarpuran Jesus
kaynu nishanta: “Manaraq gallu ishkay kuti-
paqna kantayatinmi kimsa kuti nuqapaqqga ninki:
‘Manami rigsinichu’ nir” nishanta. Chaymi llakir
kusalata waqaran.

15

Jesustami Pilatuman aparanllapa
(Mt27.1-2,11-14; Lc 23.1-5; Jn 18.28-38)
1 Chaymanta achkiyatinnaqa chay kurakunapa
mantagninkuna, ruku mantakugkuna, Moisés

mantakushanta yachar yachachikugkuna,
chaynulla chay wakin kusa mas karguyjunku-
nawan ima tantanakur parlaranllapa. Chaymi
Jesustaqga alli watar apar Pilatutana quranllapa.

* 2 Chaymi Pilatuga kaynu nir tapuran:
—¢Qamchu Israel runakunapa mantagnin

kanki? nir.
Jesusqa niran:

—Qamllami ninki.

3 Piru chay kurakunapa mantagninkuna
kusalata uchachayashanllaparaykumi, 4 Pilatuqga
gashan kaynu nir tapuran:

—Waknu kusalata uchachashutinllapaqgachu,
¢qam-shuypaga mana imatapis ninki?

5 Piru Jesusqami mana rimaranchu. Chaymi
Pilatuqa kusalata yarpupakuyar kidaran.

Jesustami wanuchinanpaqna niranllapa

(Mt27.15-31; Lc 23.13-25; Jn 18.38-19.16)

6 Kada Pascua fyistapimi chay gubyirnu
Pilatuga uk runata llugshichiq chay prisu
kashanmanta, runakuna mayqgantachi
llugshichiy nishannulla. 7 Chay tyimpupimi
uk runa Barrabds shutiq prisu karan
wakinninkunawan. Chaga paykunami
gubyirnupa kuntran tikrakar wanuchikusha
karanllapa. 8 Chaymi runakunaqa Pilatuman
Char mafiakuranllapa, imanutaq kada fyistapi uk
prisuta llugshichiq chaynulla rurananpaq nir.
9Piru Pilatuga paykunataqa kaynu niran:

* 151 Chay tyimpukunapi Roma pwiblumanta kagkuna binsisha
karan Israel runakunata. Chaymi uk romano gubyirnuna Israel
runakunataqa mantaq. Chay gubyirnuqa shutiq Poncio Pilato.

—¢Qamkunagachu  munayankillapa, Israel
runakunapa mantakugninta dijatiy rinanpaq?
nir.

10 Chaynuqami Pilatuga niran, chay
kurakunapa mantaqninkunaqa Jesustaga
Chignirla paymanga apamusha karan nir
kwintata qukashanrayku. 11 Piru chay
kurakunapa mantagninkunaqami tukuy
runakunata animachiran, Barrabasta kachay
nir mafiakunanllapapagq.

12 Chaymi Pilatuqga tapukuran:

—Chayqa ¢imatataq ruranayta munayankillapa
Israel runakunapa mantakugnin niyashaykilla-
pawanga?

13 Paykunagami kusala jwirtita kaynu nir lan-
yaranllapa:

—iKruspi klabay! nir.

14 Qashanmi Pilatuga niran:

—Chagqa, ¢ima mana allintataq rurasha?

Piru chay runakunaqami qashan Kkusala
jwirtita kaynu nir lanyaranllapa:

—iKruspi klabay! nir.

15 Chaymi Pilatuga tukuy runakunawan
allinpi kidanar, Barrabasta prisu kashanmanta
llugshichir, suldadunkunata kacharan Jesusta
llibachir, chaymanta-shuypaqa kruspi
klabananllapapaq. 16 Chaynami suldadukunaqa
Jesusta  aparanllapa  gubyirnu  Pilatupa
dispachunpa pampanman. Chaypimi paykunaqga
tukuy suldadu masinkunata tantaranllapa.
17 Chaymi ashwan uk chupika murada
raChpata yakachiranllapa. Chaynullami
umachiranllapa uk kuruna kashamanta

rurakashata. 18 Chaymanta-shuypaqa kusalata
kushikur kaynu nir qaychakuranllapa:

—iBiba Israel pwiblupa gubyirnun! nir.

19 Chaynu nirnaga umitanpi uk barawan
magaranllapa, gaqllitanpi  tuqaparanllapa
ima. Chaynulla paymanta burlakar naypanpi
qunqurir, aduraq yupay tukuranllapa.
20 Chaymanta chaynu paymanta Kkusata
burlakarllapa imanaqa, chay chupika murada
raChpata  yakachishanllapataga  llugshichir
paypa rachpanllata yakachiranllapa. @ Chaynu
munashanllapata rurarnagami aparanllapana
kruspi klabananllapapag.

Jesustami kruspi klabaranllapana
(Mt27.32-44; Lc 23.26-43; Jn 19.17-27)

21 Chaymantami Cirene pwiblumanta uk runa
Simon shutiq, Chakranmanta shamuqta tariranl-
lapa. Payqgami Alejandro chaynulla Rufo shutiq
runakunapa taytan karan. Chaynu tarirmi Je-
suspa krusninta amalas rikrachir aparanllapa.

22 Chaynu rirmi uk lugar Gdlgota shutigman
Charanllapa. Kay lugartami ninllapapis Calavera
nir. 23 Chaymi chaypiga binuwan mirrata

T pichur Jesustagqa upyachinaranllapa. Piru
paygqami mana munaranchu. 24 Chaymantami
Jesustaqa kruspi klabaranllapana. Chaymi chay
suldadukunaqa Jesuspa raéhpankunata mayqan-
ninllapapaqgshi kanga nir yachananllapapaqqa
surtyakur ayparanllapa.

T 15:23 Chay mirraqgami uk rimidyu karan ama manchaychu
nanachikunanpag.

25 Jesustaqami alas nwibi unaqna kruspiqa
klabaranllapa. 26 Uk litrirutapismi ¢huraranllapa
imaraykushi wanuchishallapa nir. Chaqa kayn-
umi niyaq: “KAYMI ISRAEL RUNAKUNAPA MAN-
TAQNIN” nir. 27 Chaynullami paypa pullanga
ishkay suwakugkunata krusllapi klabaranllapa,
ukninta Jesuspa ichuqlaw qichganpi, ukninta-
shuypaqa allilaw gichqanpi. [ 26 Chaynuqami ru-
raranllapa Dyus nitin iskribikashannulla kump-
likananpaq. Chaqa nigmi: “Uchasapa runaku-
nawan pullatami mana allinpaq rigsishallapa” #
nir.]

29 Piru tukuy chayta pasagkunagami, uman-
llapata kuyuchignulla, kusalata musyar kaynu
niyaqllapa:

—iJajay! jQammi, Dyusta adurananllapa wasita
ratachir qashan kimsa diyalapaq shachishaq ni-
rayki! 30 jChaymi ashwan qamlla washakar krus-
manta ishkimuy! nir.

31 Chaynullami chay kurakunapa man-
taqninkuna, Moisés mantakushanta yachar
yaChachikugkunapis kusalata kushipar, kaynu

ninakuyaqllapa:
—Ukkunatami washaran. Piru payllagami
mana washakayta puytinchu. 32 'Wakgqashi

Dyuspa Akrashan Cristun, Israel runakunapa
mantaqnin-ari. jChaynu karga chay krusmanta
ishkimungari! iChaynami chaypiraq paypi
kriyishunllapa!

Chaynullami paywan pulla kruspi
kagkunamapis ashwan kusa mana allinkunata
ima willaranllapa.

% 15:28 Is53.12

Jesusmi wanuranna
(Mt 27.45-56; Lc 23.44-49; Jn 19.28-30)

33 Chaymantami a las dusimanta-pacha tardi a
las triskaman tukuy pacha tutaparaq intiru Kki-
daran. 34 Chay urasllami Jesusqa kusa jwirtita
kaynu nir qaychakuran:

“Eloi, Eloi, ¢;lama sabactani?”

(Chaynu nirgami intrachimanchik: “Dyusniy,
Dyusniy, ¢imapaqtaq nuqalata dijamashayki?”
nir).

35 Chaymi wakin chaypi kagkuna chaynu nitin
uyaparga kaynu niranllapa:

—iUyakuyllapal ~Wakgami Dyuspa rimagnin
Eliasta qayayan nir.

36 Chaymantami chaypi kagkunamanta uknin-
llapa kallpar rir puqyala raChpata qirupi watar
puchqu binupi nuyuchir Jesuspa shiminman up-
yananpaq Churar kaynu niran:

—Dijayllapa, mabir  Eliaschu  shamur
ishkichimunga nir.

37 Piru Jesusqami kusala jwirtita gaycChakur
wanuranna. 38 Chaymi chay kutilla Dyusta
adurananllapa wasi ruripi uk atun rakta rachpa
warkuraqpis llikikaran ¢Chaypin unagqmanta
urakaman. 39 Jesuspa naypanpimi Romamanta
suldadukunapa mantagnin karan. Chaymi
payqa rikaran imanu Jesds wanutinmapis.
Chayraykumi niran:

—Chiqaptami kay runaqa Dyuspa Wamran

kashanir. _ _ o
40 Chaypigami  wakin = warmisitakuna

karukaqlamanta rikakuyaranllapa. Payku-
nagami kaykuna karanllapa: Maria Magdalena,

Salomé, chaynulla Josipa, wamrakaq Santiagupa
maman Maria ima. 41 Kay warmisitakunami
Jesuspaga pullan purir, yanapasha karan pay
Galilea pwiblupi katinqa. Chaynullami chaypiqa
wakin warmisitakunapis achka Kkaranllapa.
Paykunami Jesuspa pullan risha karanllapa
Jerusalén pwiblumanga.

Jesustami pamparanllapana
(Mt27.57-61; Lc 23.50-56; Jn 19.38-42)

42 Chaymanta chay samana diyapaq
kamkachikunanllapa diya limpu tardiyayatin-
nagami, 43 Arimatea lugarmanta uk kusa imayjun
runa José shutiq, riran mana manchakurchu
Pilatuta, Jesuspa kwirpunta mafiaq. Payqami
Dyus maydiyaqga shamur qashan mantakuyanga
nir yarpurla kawsaq. Chaynulla paygami chay
Israelmanta kusa mas karguyjunkunapa masin
karan.

44 Chaynu Jesuspa kwirpunta mafiaq Chatinmi
Pilatuga kusalata manchakur yarpupakuran.

Chaymi suldadukunapa mantaqgninta
gayachimuran Jesusqachu wanushana nir
yachananpagq. 45 Chaymi suldadukunapa

mantaqgninga rir “Wanushanami” nir willaran.
Chaynami Pilatuqa Jesuspa kwirpuntaqa Jositana
quran apananpag.

46 Chaymi Josiqa kusa shumaq yuraq rachpata
rantir, Jesuspa kwirpuntaqa rir krusmanta
ishkichimur chay  raChpawanna  pilluran.
Chaymantami apar qaqapi uk uchku karan,
chaylapi Churar, yaykunantaga kusala atun
rumiwanna kirparan. 47 Chaynu kirpatinmi,

Maria Magdalenawan, Josipa maman Mariaqa
rikakuyaranllapa.

16

Jesusmi kawsamuranna

(Mt 28.1-10; Lc 24.1-12; Jn 20.1-10)

1 Chaymanta chay samana diya pasatinnaqa
Maria Magdalena, Salomé chaynulla Santiagupa
maman Mariaqa kusala mishki mutkiypaq
rimidyukunata rantir aparanllapa, Jesuspa
kwirpunta kamkachinanllapapaq. 2 Chaymi
chay simanapa punta diyanpiqa, allaq allagla
chayraq rupay igamuyatin riranllapa Jesus
pampakashanmanga. 3 Kaynu ninakurmi
riyaranllapa: “¢Piraq chay uchkuta kirpasha kusa
atun rumita ashuchiyanga yaykunallapapaq?”
nir.

4 Piru Charqami, chay kusa atun rumiwan
uchkuta kirpashanllapaga uklawpina taqta
rikaranllapa. 5 Chaymanta paykuna chayman
yaykurqa chay uchkupa allilaw gichganpiqa uk
musu runa, kusala atun yuraq intiru rachpayjunta
rikaranllapa. Chaymi chay warmikunaqa
kusalata manchakuranllapa. ¢ Piru chay musu
runa rikashanllapagami kaynu niran:

“Ama manchakuyllapachu.  Qamkunaqami
maskayankillapa Nazaretmanta Jesusta Kkruspi

klabaranllapa chayta. Payqami kawsamur
rishana; mananami Kkaypinachu. Shamur
rikayllapa pampashanllapata. 7 Chaymi

ashwan rir yaChakugninkunata, Pedruta ima
willayllapa: Payqashi Galilea pwibluman
riyan paykunamanta naypaqta; ashwanshi



San Marcos 16:8 ci San Marcos 16:13

wakpina rikanqgallapa, imanutaq willasha karan
chaynulla”.

8 Chaynu nitinmi chay warmikunaqa
chay uéhkumantaga kusalata alsakar llugshir

riranllapa. Chaqa kusalatari manchakur
chukchukyayaranllapa. Piru manami
mayqantapis willaranllapachu chaynu

manchakushanllaparayku.

Jesusmi Maria Magdalenaman rikariran

(Jn20.11-18)

9 Jesusqami chay simanapa punta diyanpi
kawsamurqa, puntataqa rikariran Maria
Magdalenaman. Kay Mariamantami Jesusqa,
unaylla syiti dyablupa yarpuyninta itakusha
karan. 10 Chaymi payqa rir willaran Jesuspi kriyir
pullan purisha kagkunata. Chaqa paykunaqgami
kusalata llakir waqayaqllapa ima. 11 Piru
Jesustami kawsamushata nuqa rikasha kani nir
willatin uyaparqa, mana Kkriyiranllapachu.

Jesusmi ishkay yacChakugninkunaman rikariran
(Lc 24.13-35)

12 Chaymantagami Jesusqa mana rigsiypaqgla
tikrakar ishkay yachakugninkuna chunllaq nanta
riyatin rikariran. 13 Chaymi rigsirna paykunapis
rir wakinninkunata willaranllapa. Piru manami
kriyiranllapachu.

Jesusmi 'yachakugninkunata kacharan
'yachachikunanpaq
(Mt 28.16-20; Lc 24.36-49; Jn 20.19-23)

14 Chaymanta mas tardikagqami Jesusqa chay
unsi yachakugninkuna misapi tayatinllapa, payku-
naman rikariran. Chaymi paykunataga anyaq
anyaq willaran mana allita kriyishanpaq, mana
intrakashanllaparayku ima. Chaga wakinkuna,
Jesus kawsamushata rikar, willatinllapami mana
kriyishallapachu karan.

15 Chaymi paykunataqa niran:

“Riyllapa tukuy pachata. Chaynami
Dyuspa shumaq rimayninta tukuylata
yachachinkillapa. 16 Chaymi mayqanpis kriyir
shutikurnagqa, washakangqallapa. Nataq
chay mana Kkriyigkuna-shuypaqami tukuy
tyimpupaq kastigakananpaqna kanqga. 17 Tukuy
kriyigkunata yanapatiymi kaynu kanqallapa:
Nuqgapa shutiywanmi dyablupa yarpuyninta
runakunamanta  itakunqallapa; mushuq
rimaykunata rimanqallapa ima. 18 Largu
kurukunata ayparllapa, manaqga bininuta
upyarllapamapis mana imanangallapachu.
Chaynulla tukuy qishagkunapa ananman
makinllapata churatinllapapismi, alliyanqallapa
1ima”.

Jesusmi syiluman riranna

(Lc 24.50-53)

19 Chaynu nir imanagami Jesusqa syiluman
apakaranna. Chaymantami ashwan Dyuspa
allilaw qichganpina taran. 20 Nataq
yachakuqninkuna-shuypaqa tukuy pachata
riranllapa imanu Kkriyir washakananllapapaq
nir yachachikugq. Piru Jesusqami kusalata
yanapatin kusa mana ruraypaq milagrukunata

ima ruraranllapa. Chaymi tukuy rikagkuna,
uyakugkunaqa chiqapta chayqa chaynu kanga
niranllapa.

Chaynumi kanqa.

